
Самарқанд шаҳри кўчаларида йўл 
ҳаракати иштирокчилари учун анча 
қулайликлар яратилди. Рудакий ва 
Бўстонсарой кўчалари кесишмасида 
ер ости йўли бунёд этилди. Худди 
шундай шароитни Гагарин ва Мирзо 
Улуғбек кўчалари чорраҳаларида 
ҳам кўришимиз мумкин. Бу ерда 
пиёдалар учун йўл остидан ўтиш 
имконияти пайдо бўлди.

Бу автотранспорт воситаларининг тиқилинчсиз ҳара-
катланиши ва пиёдаларнинг хавфсиз юриши учун яхши 
шарт-шароит бўлди. Бундай қулайликлар автотранспорт 
воситаларининг ҳайдовчилари ва пиёдалар томонидан ҳар 
куни олқишланмоқда.

Аммо ушбу кесишманинг Мирзо Улуғбек кўчаси (шаҳар 
ИИБ биноси яқинида)ги автобекатда бекат қурилмаси йўқ. 
Бу ерда Темир йўл вокзали, «Дўстлик маҳалласи», «Сарте-

па», «Ҳазора», «Сулув шаҳарчаси» каби кўплаб бекатлар-
дан шаҳарнинг турли аҳоли манзилларига қараб ҳаракатла-
нувчи жамоат транспорти воситалари (1-М, 4-М, 6, 66, 52, 
27 каби йўналишлари бўйича) тўхтаб ўтади. Лекин йўловчи-
лар ёзнинг жазирама иссиғида бекатсиз «бекат»да ўз транс-
порт воситаларини кутиб туришга мажбур бўлмоқда. 

Шаҳримизнинг қоқ марказидаги бундай ҳолатдан 
йўловчилар, ҳатто чет элдан ташриф буюрган меҳмонлар 
ҳам эътироз билдирганликларининг гувоҳи бўлганмиз.

Бу ерда яна бир муаммо бор. Мирзо Улуғбек кўчаси-
нинг бир тарафидан иккинчи тарафига ўтиш учун қурил-
ган ерости йўли чиқиндилар ташлаб кетиладиган жойга 
айланган, ҳатто фуқаролар ҳожат чиқарадиган «манзил» 
бўлиб қолганга ўхшайди. Ортиқча қурилиш материаллари 
ҳам ташланади. Зиналар ва ер остидан ўтиш йўли ифлос-
ланиб кетган. Электр ёритиш воситалари ишламайди.

Ўйлаймизки, Самарқанд шаҳар мутасаддилари ушбу 
муаммоларга эътибор қаратадилар.

Йўлдош СУЮНОВ,
меҳнат фахрийси.

 
Ким іилади-я, шугинани-я? 

Ўзбекистоннинг кўп миллатли халқи 
бу давлатимизнинг бойлиги ва кучидир. 
Мамлакатимиз раҳбариятининг оқилона 
сиёсати туфайли 130 дан ортиқ миллат 
ва элат вакилларининг тинч-тотув ҳаёти 
таъминланмоқда ва ҳар биримиз юрт 
тараққиётига ўз ҳиссамизни қўшяпмиз. 

Миллий-маданий марказлар, жумладан, 
Озарбайжон миллий маданий маркази 
ва унинг вилоят бўлими бу жараёнда 
фаол иштирок этмоқда.

– Бугун мамлакатимизда озар милла-
тига мансуб 60 мингдан зиёд инсонлар 
тинч-тотув, хотиржамликда умргуза-

ронлик қилмоқда. Уларнинг тўрт минг 
нафари вилоятимизда яшайди. Са-
марқандда миллий маданий марказлар 
учун “Дўстлик уйи” фаолият юритмоқда. 
Турли байрамларни биргаликда нишон-
лаяпмиз, миллий қадриятларимизни 
давом эттиряпмиз.  

Бизнинг филиал фаолияти озар-
байжон халқининг маданий меросини 
асраш ва ривожлантириш, шунингдек, 
миллатлараро мулоқотни илгари суриш, 
ўсиб келаётган авлодни Ўзбекистонда 
яшаётган барча халқларнинг урф-
одатларига ҳурмат руҳида тарбиялашга 
қаратилган. Биз маданий-маърифий 
тадбирлар, ёшлар форумлари, мулоқот 
майдонлари ташкил этамиз. Бу эса 
инсонлар ўртасида яқинлик ва ишончни 
мустаҳкамлашга хизмат қилади.

Яхши биламиз, бугунги кунда ҳатто са-
ноқли миллатлар яшайдиган давлатларда 
ҳам турли келишмовчилик, ўзаро низо-
лар келиб чиқмоқда. Бу эса одамларнинг 
тинч-тотув ҳаёти учун хавф туғдиради. 
Ўзбекистонда нафақат ҳукумат сиёсатида, 
балки аҳолининг ўзида ҳам миллатлараро 
бағрикенгликни кўриш мумкин. Ўзбекисто-
нимиз турли миллат вакилларининг бирга-
ликдаги ҳаёти ва фаолиятини муваффақи-
ятли йўлга қўйган давлат сифатида дунёга 
намуна бўла олади.

Рамал МИРЗОЕВ,
Озарбайжон миллий маданий 

маркази вилоят бўлими раҳбари.

Joriy yilning olti oyida 105 ta joylashtirish 
vositasi, jumladan, 7 ta mehmonxona, 21 ta 
xostel, 77 ta oilaviy mehmon uylari faoliyati 
yo‘lga qo‘yildi. Viloyatga yanvar-iyun oylarida 
1,5 million nafar xorijiy, 3 million nafar mahalliy 
sayyohlar tashrif buyurdi. Bu ko‘rsatkich o‘tgan 
yilning shu davriga nisbatan xorijiy 326,1 ming 
nafar o‘sish 146 foizni, mahalliy 525,7 ming na-
far o‘sish 182 foizni tashkil etdi.

Xorijiy va mahalliy sayyohlar uchun o‘ttizga 
yaqin madaniy ko‘ngilochar tadbir va festivallar 
o‘tkazildi. Jumladan, Samarqand shahrida yuz 
ming nafar mahalliy va xorijiy sayyohlarni jam-
lagan “Samarqand noni - xalq brendi” nomli 
festival o‘tkazilib, Samarqand noni geografik 
ko‘rsatkich sifatida ro‘yxatga olindi. “Samarqand 
no‘xat sho‘ragi” ham geografik ko‘rsatkich sifati-
da davlat ro‘yxatidan o‘tkazildi. Urgut tumanining 
Andak mahallasi tog‘larida bo‘lib o‘tgan xalqaro 
paraplan festivalida 10 ta mamlakatdan, Bahrin 
mahallasida o‘tkazilgan “Xalqaro havo shar-
lari” festivalida 15 ga yaqin davlatdan sayyohlar 
tashrif buyurdi.

Qo‘shrabot tumanida ulug‘ qadriyatlarimizni 
e’zozlash, yosh avlodga yetkazish, xalq og‘zaki 
ijodi va milliyligimizni targ‘ib qilish maqsadi-
da “Qo‘rg‘on dostonchilik maktabi va Ergash 
Jumanbulbul o‘g‘li merosi” mavzusida xalqaro 
ilmiy-amaliy konferensiya hamda “Qo‘shrabot 
navosi - 2025” Respublika baxshichilik tanlovi 
o‘tkazildi.

Kattaqo‘rg‘on tumanidagi suv ombori hudu-
dida qiymati 3 million dollar bo‘lgan “Madaniyat 
ekoturizm klasteri” oilaviy dam olish maskani 
ishga tushirildi. Mahalliy va xorijlik sayyohlarni 
turizm qishloqlariga ko‘proq jalb qilish maq-
sadida  Urgut tumanida Tersak, Omonqo‘ton 
va Nurobod tumanida Oqsoy turizm qishloq
lari tashkil etilib, kapsulali uylar, milliy taomlar 
taqdim etiladigan oshxonalar tashkil etildi. 

Yil oxirigacha viloyatga 3 million nafar xorijiy va 
5 million nafar mahalliy sayyoh jalb etilib, turizm 
xizmatlari eksportini 550 million AQSh dollariga 
yetkazish rejalashtirilgan. Shu bilan birga, qiymati 

2 trillion 63 milliard 290 million so‘mlik 30 ta loyi
ha, jumladan, 10 ta mehmonxona, 15 ta ovqatla-
nish va dam olish maskani, 3 ta savdo va ko‘ngil
ochar markazi, 2 ta sanatoriy va sog‘lomlashtirish 
markazi loyihalari ishga tushiriladi.

Samarqand xalqaro aeroporti yiliga 8,6 
million yo‘lovchiga xizmat ko‘rsatish quvvatiga 
ega bo‘lib, 2024-yilda 1 million 171 ming nafar 
yo‘lovchiga xizmat ko‘rsatdi. Hozirda 1 kun-
da o‘rtacha 20 ta reys amalga oshirilmoqda. 
Yil oxiriga qadar 1,8 million yo‘lovchiga xizmat 
ko‘rsatish va yana 10 ta yangi xalqaro avia 
yo‘nalishlarni ochish rejalashtirilgan. 

Avgust oyida ilk bor xalqaro “Samarqand 
oshi” festivali, sentyabr oyida Urgut tumanida 
bir hafta davomida xalqaro paraplan va noyabr 
oyida ot festivali, Past Darg‘om tumanida esa 
“Drif shou” o‘tkaziladi. Viloyatning turizm sa-
lohiyati, xususan, etno va tog‘ turizmi, islomiy 
me’morchilik hamda gastronomik turizm salohi-
yatini keng targ‘ib etish maqsadida 40 dan ortiq 
xorijiy mamlakatlarning dunyoga mashhur OAV 
vakillari uchun Samarqand bo‘ylab info-turlar 
tashkil etish belgilangan.  

20 dan ortiq xorijiy mamlakatlarda tashkil 
etilishi rejalashtirilgan xalqaro turizm ko‘rgaz-
ma-yarmarkalarida viloyatning turistik taqdimoti 
o‘tkazilishi,  viloyatdagi turizm salohiyati yuqori 
bo‘lgan 14 ta qishloq va mahallaga “turizm qish-
log‘i” maqomini berish ko‘zda tutilgan. Urgut, 
Jomboy, Qo‘shrabot tumanlarida yangi ekotu
rizm yo‘nalishlari turizm marshrutlariga kiritiladi.

Oktabr-noyabr oylarida ilk bor Parijdan bosh-
qa shaharda, ya’ni Samarqandda YuNESKO 
Bosh assambleyasining 43-sessiyasi o‘tkaziladi. 
Unda 198 davlat vakillari, soha mutaxassislari 
qatnashadi. Hozirda ushbu sammitga tayyor-
garlik ko‘rish ishlari doirasida xizmat ko‘rsatish 
sohasi xodimlari, jumladan, gid-tarjimonlar, 
ekskursiya yetakchilari va yo‘riqchi-yo‘l bosh-
lovchilar malakasi oshirilmoqda.

Jo‘rabek SUYUNOV,
viloyat turizm boshqarmasi boshlig‘i 

o‘rinbosari.

Пушкин номидаги вилоят ахборот-
кутубхона марказида 30 июль - 
Халқлар дўстлиги куни муносабати 
билан шу мавзуда маърифий тадбир 
ўтказилди.
Унда вилоятимизда фаолият 
юритаётган миллий маданий 
марказлар вакиллари, ижодкорлар ва 
фаоллар иштирок этди.

Тадбирда вилоятимизда миллатлараро тотувлик, бағри-
кенглик ғояларини тарғиб қилиш борасида олиб борилаёт-
ган ишлар, миллий маданий марказлар фаолияти ҳақида сўз 
борди.

- Самарқанд азалдан кўп миллатли шаҳар сифатида 
эътироф этилиб, турли миллат вакилларидан иборат аҳоли 
аҳил яшайди, - деди шоир ва ёзувчи Фармон Тошев. - Шу-
нинг учун бўлса керак, бу ерда урф-одат, анъаналар ҳам 
қоришиқ, бири-бирини тўлдириб, уйғунлаштириб, авлоддан 
авлодга ўтиб бораверади.

Тадбирда Самарқанд халқаро технология университе-
тида фаолият юритаётган ҳинд ва корейс миллатига ман-
суб профессорлар, миллий маданий марказлар фаоллари, 
талаба ва ўқувчилар турли тилларда ўз дил изҳорларини 
баён этдилар.

Вилоят тожик ва тожикзабон миллий-маданий маркази 
ҳамда "Овози Самарқанд" газетаси томонидан "Ёш журна-
листлар" танлови ғолиблари ҳамда фаол иштирокчиларга 
ташаккурнома ва совғалар топширилди.

Тадбир доирасида “Халқ бахтини дўстликдан топади” 
мавзусидаги дўстлик ва ҳамжиҳатлик фотокўргазмаси таш-
кил этилди.

Дўстлик нигоҳи: 

Бағрикенглик, 
аҳиллик ва 
тотувлик

Турли миллатданмиз, 
лекин ўзбекистонликмиз!
Мамлакатимизда давлат сиёсатининг устувор 
йўналишларидан бири – миллатлараро тотувликни 
таъминлаш, бағрикенгликни мустаҳкамлаш ва 
фуқаролик ҳамжиҳатлигини шакллантириш. Бу 
шунчаки минбарда айтиладиган гап эмас, балки 
амалда ҳам бўлаётган муносабатлардир. Миллатлараро 
муносабатларни мувофиқлаштиришга фақат 
ижтимоий эҳтиёж эмас, балки мамлакатнинг барқарор 
ривожланиши учун стратегик ресурс сифатида қаралади.

Viloyatda 19 ming 730 o‘rinli 740 ta joylashtirish vositalari, jumladan, 12067 
o‘rinli 184 ta mehmonxona, 3775 o‘rinli 421 ta oilaviy mehmon uyi, 3888 
o‘rinli 135  ta xostel faoliyat ko‘rsatmoqda. Shuningdek, 430 ta turkompaniya, 
680 nafar gid-tarjimon, 144 ta turistik sinfga mansub avtobus va 150 ta 
mikroavtobuslar sayyohlar xizmatida.

SHARIFA 
Universiada o‘yinlari g‘olibi
Germaniyada o‘tayotgan XXXII Butunjahon 
yozgi Universiada o‘yinlarida samarqandlik 
yengil atletikachi Sharifa Davronova oltin 
medalni qo‘lga kiritdi.
U uch hatlab sakrash dasturida barcha 
ishtirokchilar orasida eng yuqori, 14,33 metr 
natija ko‘rsatib, musobaqa g‘olibi bo‘ldi.

30 июль – Халілар дґстлиги куни



2 TURKIYA VA XITOY MAYIZNING 
100 GRAMINI CHIROYLI QADOQLAB, 

5-6 DOLLARDAN SOTMOQDA

2025-yil 29-iyul
SESHANBA

Munosabat

Keyingi yillarda yurtimizda qishloq xo‘jaligi 
mahsulotlari ekspotini ko‘paytirish, 
geografiyasini kengaytirish borasida bir 
qancha choralar ko‘rildi, ekport bilan 
shug‘ullanuvchi korxonalarga yengilliklar 
yaratildi. “Made in Uzbekistan” yorlig‘i 
ostida bir necha xalqaro ko‘rgazmalar 
tashkil etildi. Xo‘sh, bu harakatlar 
mahsulotlar eksportini kengaytirishda 
qanchalik foyda keltirdi?    

- Korxonamiz 2018-yilda AQSh tadbirkorlarining 20 
million dollar investitsiyasi hisobidan tashkil etilgan, 
- deydi “Samarqand garden plast” qo‘shma korxona 
shaklidagi mas’uliyati cheklangan jamiyati ishlab chiqa-
rish bo‘limi boshlig‘i  Farhod  Qo‘chqorov. – Korxo-
namizda yiliga 25 ming tonna gilos, gulkaram, brokli, 
bulg‘or qalampiri kabi 25 turdagi mahsulotni qayta 
ishlab, Xitoy, Koreya, Rossiya, BAA, Fransiya va boshqa 
davlatlarga eksport qilamiz. Keyingi yilda eksport hajmi-
ni yanada oshirish uchun Yevropadan ilg‘or texnologi-
yalar keltirishni rejalashtiryapmiz. Hozir tasarrufimizdagi 
1500 gektar bog‘da 2000 kishi, korxonada esa 550 
nafar xodim mehnat qiladi. Keyingi yildan bog‘ni 2500 
gektarga yetkazish va ishlab chiqarishni kengaytirish 
hisobiga qo‘shimcha 250 ta yangi ish o‘rni yaratiladi. 
Joriy yilda korxonamiz tasarrufidagi bog‘dan 3 ming 
tonna hosil olgan bo‘lsak, yana 3 ming tonna mahsu-
lotni fermer va tomorqachilardan xarid qildik. Yangi 
texnologiya o‘rnatilgach, bog‘imiz va tomorqachilardan 
10 ming tonna hosil to‘plab, eksport hajmini oshirishni 
rejalashtirganmiz. Mahsulotlarimizdan asosan gulkaram, 
bulg‘or qalampiri, brokli, oshqovoq va gilosga Rossi-
yadan talab yuqori  bo‘lmoqda. Birgina gilosni oladigan 
bo‘lsak, meva danagi ajratilib, muzlatiladi, farmatsevtika 
korxonalariga sotiladi, danakdan yog‘ olib, dori-darmon 
ishlab chiqarishda foydalaniladi. 

Yaqin yillarda ham yangi uzilgan gilosga talab yuqori 
edi. Lekin yetkazib berish, logistikadagi qiyinchiliklar 
tufayli endilikda muzlatilgan gilos va boshqa mahsulot-
larga talab ortmoqda. Chunki yangi uzilgan gilos 10 kun 
saqlansa, muzlatilgan mahsulotni 2 yil saqlash mumkin. 
Bundan ko‘rinadiki, xaridor tabiiy mahsulotni yetkazib 
berish jarayonidagi sifat buzilishidan ko‘ra, muzlatilgan 
mahsulotni ma’qul ko‘rmoqda. Bu usulda mahsulotning 
ta’mi va sifati buzilmaydi, iste’mol qilishdagi ishonch 
ham saqlanib qoladi. 

Aslida zaminimizda yetishtirilgan har qanday me-
va-sabzavot, sifati va ta’mi bilan xaridorni e’tiborsiz 
qoldirmaydi. Keyingi navbat esa mahsulotni sifatli qa-
doqlab, o‘z vaqtida xaridorga taqdim etishga bog‘liq.    

- Korxonamiz 2003-yilda latviyalik tadbirkorlar bilan 
hamkorlikda mayiz, quritilgan mevalarni qayta ishlab, 
eksport qilish yo‘nalishida tashkil etilgan, - deydi “Sam-
ren treyd” MChJ menejeri Umid Gulmurodov. – Biz 
asosan Fransiya, Italiya, Niderlandiya, Turkiya va MDH 
davlatlariga mahsulot eksport qilamiz. Korxonamiz yiliga 
3 ming tonna mahsulot ishlab chiqarish quvvatiga ega. 
O‘tgan yili 3 million dollarlik eksport qilgan bo‘lsak, joriy 
yilning 6 oyida 3,3 million dollarlik mahsulot sotdik. Yil 
yakunigacha bu ko‘rsatkichni 6 million dollardan os-
hirishni rejalashtiryapmiz. Buning uchun yangi hamkor-
lar topish, o‘zlashtirilmagan bozorlarga chiqish ustida 
ish olib boryapmiz. 

Korxonada asosan bir necha turdagi mayiz, qu-
ritilgan o‘rik, olxo‘ri, grek yong‘og‘i eksport qilinadi. 
Savol tug‘iladi - arab davlatlarida o‘zbek mayiziga talab 
yuqori, lekin nega korxona importyorlari qatorida ular
ning nomi yo‘q? 

Menejerning aytishicha, bunga sabab arablar yuqori 
sifatli qora mayiz xarid qilishadi. Biz esa asosan sanoat-
bop mayiz va quruq meva eksporti bilan shug‘ullana
miz. Lekin bu yo‘nalishda ham ishlash va arab davlat-
lariga eksportni yo‘lga qo‘yish o‘rganilmoqda. 

Bir necha yil avval Gresiya, Turkiya davlatlaridan 
katta hajmda tezpishar grek yong‘og‘i ko‘chatlari 
keltirib ekilgandi. G‘arbga shu turdagi yong‘oq eksport 

qilinadi. Bu yo‘nalishda yaqin masofada yetishtiruvchi 
bo‘lishiga qaramay, O‘zbekiston iqlimida yetishtirilgan 
yong‘oqqa talab yuqori bo‘lmoqda. Bu imkoniyatdan 
unumli foydalanish uchun korxonaga Turkiya, Belgiya 
va Xitoydan mahsulotni tozalash, standartlarga ajratadi-
gan uskunalar keltirilgan. 

-	 Bundan tashqari, korxonamizda davlat stan
dartlaridan o‘tgan va viloyatda yagona bo‘lgan qishloq 
xo‘jalik mahsulotlarini qadoqlashga mo‘ljallangan karton 
qutilar ishlab chiqarilmoqda, - deydi U.Gulmurodov. - 
Chunki dunyo davlatlarida mahsulot (asosan oziq-ovqat 
va meva-sabzavot)ni plastik idishlarda qadoqlashdan 
voz kechilmoqda, yog‘och qutilarda esa sanitariya 
talablariga zid bo‘lgan hasharotlar uchraydi. Shuning 
uchun qog‘oz, ya’ni karton qutilarga talab ortmoqda. 

Har qanday eksport va import qilinayotgan iste’mol 
mahsulotlarining sifati karantin idoralari tomonidan 
nazorat qilinadi. Ushbu tizim mutaxassislari faqat mah-
sulot sifatini nazorat qilib qolmay, eksportyor tadbirkor-
larga har tomonlama ko‘maklashishi talab etiladi.  

- Boshqarmamiz tomonidan O‘zbekiston brendini, 
qishloq xo‘jaligi sohasidagi salohiyatini yirik bozorlar-
ga namoyish etish, yuqori sifatli mahsulotlar yetkazib 
berish uchun zarur chora-tadbirlar ko‘rilmoqda, - deydi 
viloyat o‘simliklar karantini va himoyasi boshqarmasi 
boshlig‘i o‘rinbosari Mirfayoz Mallayev. – Preziden-
timizning 2025-yil 8-apreldagi “Qishloq xo‘jaligi mah-
sulotlarining eksport salohiyatini oshirish hamda qayta 
ishlash zanjirini rivojlantirish bo‘yicha qo‘shimcha cho-
ra-tadbirlar to‘g‘risida”gi qarori asosida qishloq xo‘ja-
lik kooperativlari yaratish, ularga subsidiyalar ajratish 
belgilangan. Bundan ko‘zlangan maqsad qishloq 
xo‘jalik mahsulotlari eksportini ko‘paytirishga qaratil-
gan. Eksportyor korxona kooperativ orqali mahsulotni 
xarid qilib, qadoqlab, eksport qilganda, ularga ijtimoiy 
soliqlardan 1 foiz yengillik beriladi. Hozirda viloyatimiz-
da 24 ta shunday kooperativlar tashkil qilinmoqda. 

“Made in Uzbekistan” brendi ostida qishloq xo‘jalik 
mahsulotlarimizning eksportini ko‘paytirish va mam-
lakatimizning agrar sohadagi salohiyatini namoyish etish 
uchun hozirgacha Pokiston, BAA, Angliyada ko‘rgazmalar 
o‘tkazildi. Endi Mo‘g‘ulistonda katta yarmarka o‘tkazish 
rejalashtirilyapti. Bu yarmarkalarning har birida tadbir-
korlarimiz 3-5 million dollarlik shartnoma imzolamoqda. 
Hozirda bizning talabimiz mahsulotni ulgurji bozorga 
sotish emas, balki supermarketlar rastalariga joylashtirish 
borasida ish olib boryapmiz. Chunki mahsulotimiz sifat va 
ta’m borasida yetakchi bo‘lsa-da, Turkiya va Xitoy tadbir-
korlari mahsulotni zamonaviy, xaridor e’tiborini tortadigan 
qilib qadoqlab, rastalarga joylashtirmoqda. Masalan, 100 
gramm qilib qadoqlangan mayiz rastalarda 5-6 dollardan 
sotilmoqda. Tadbirkorlarimiz esa ulgurji bozorda kilo-
gramini 5-6 dollardan sotyapti. Biz ham mahsulotimizni 
zamonaviy qadoqlab supermarketlarga yetkazish imkoni-
yatidan foydalanishimiz kerak. Hozirda mahsulotimiz 60 
dan ortiq davlatga sotilayotgan bo‘lsa, asosiy xaridorla
rimiz Rossiya, Xitoy, Turkiya, Eron, Qozog‘iston, Afg‘onis-
ton, Qirg‘iziston, Yevropa Ittifoqi, Boltiqbo‘yi davlatlari 
hisoblanadi. Yaxshi va yangi yo‘nalish sifatida yaqin-
da AQShga grek yong‘og‘i va no‘xat eksportini yo‘lga 
qo‘ydik. 

Hozirda O‘zbekistonda yetishtirilgan barcha turdagi 
quritilgan meva-sabzavotlarga talab bor. Shu o‘rinda bir 
jihatga e’tibor qaratamiz. Koreya va Xitoyda bizning gilo-
simizga qiziqish yuqori, lekin logistika muammolari tufayli 
yetkazib berish qiyinchilik tug‘dirmoqda.  Shu bois davlat 
rahbarining tegishli qarori bilan refrejerator konteynerda 
eksportni yo‘lga qo‘yish belgilandi. Birgina Xitoyga mah-
sulot refrejerator konteynerda -1 daraja haroratda 21 kun 
davomida ochilmasdan yetkazilsa,  bu mahsulot tekshiril-
masdan supermarketlarga yo‘naltiriladi. 

Raqamlarga qaraydigan bo‘lsak, o‘zbek gilosi bir 
necha yil oldin dunyoda eng ko‘p eksport qilinadigan 3 ta 
davlat qatorida edi. Lekin ayrim eksportyorlarimiz to-
monidan sifatsiz mahsulot sotilishi tufayli tovarga ishonch 
pasaydi. Huquqiy yoki hujjat, standart tomonidan cheklov 
yo‘q, asosiy muammo yetkazib berish bo‘lib qolmoqda. 

O‘ktam XUDOYBERDIYEV, 
“Zarafshon”ning maxsus muxbiri.

Joriy yil 12-iyulda “Zarafshon” gazetasi hamda 
“Zarnews.uz” saytida e’lon qilingan “Essiz mehnat, 
essiz mablag‘ yoki tizim yo‘qligining oqibatlari“ 
nomli maqola yuzasidan quyidagilarni bildiramiz:

Viloyat kichik va yoshlar sanoat tadbirkorlik 
zonalari yagona direksiyasi apparat majlisida bildi-
rilgan e’tiroz va tanqidlardan to‘g‘ri xulosa chiqa-
rib, kamchiliklarni bartaraf etish yuzasidan tegishli 
tadbirlarni amalga oshirmoqda. Xususan, direksiya 
tomonidan bugungi kunga qadar 18 ta kichik sanoat 
hamda 5 ta yoshlar sanoat va tadbirkorlik zonalarida 
90,8 gektar yer uchastkasini auksion savdolariga 
chiqarish yuzasidan tuman hokimliklariga tegishli 
taklif kiritilgan. Bu orqali 23,3 gektar yer uchastkasi 
auksion savdolariga chiqarilib, 67,5 gektar yer may-
donini 3-chorak yakuniga qadar savdolarga chiqa
rish choralari ko‘rilmoqda.

Shu o‘rinda ta’kidlash kerakki, Vazirlar Mahka-
masining 2024-yil 19-apreldagi qaroriga asosan, 
sanoat zonalaridagi yer uchastkalari muhandis-
lik-kommunikatsiya infratuzilmasi bilan ta’min-
langan bo‘lsa, auksion savdolariga chiqariladi. 
Shu sababli yer uchastkalari istiqbolli investitsiya 
loyihalari amalga oshirilishi mumkinligiga qar-
ab, viloyat hokimligining infratuzilma yaratilishi 
to‘g‘risidagi kafolat xatlari asosida auksion sa-
vdolariga chiqarilmoqda.

Shuningdek, direksiya tomonidan kichik sanoat 
zonalari ishtirokchilari yillar davomida samarasiz foy-
dalangan 103 ta lotdagi 27,8 gektar yer uchastkalari 
sanoat zonalari ishtirokchilarining arizasi hamda 
tegishli sud qarorlariga asosan tuman hokimligi za
xirasiga qaytarilib, takror auksion savdolariga chiqa
rish bo‘yicha taklif kiritildi.

Tuman hokimlarining mas’ul o‘rinbosarlari ham-
da tegishli korxona va tashkilotlar bilan birgalikda 
bugungi kunga qadar Kattaqo‘rg‘on shahri, Narpay, 
Qo‘shrabot, Ishtixon, Kattaqo‘rg‘on, Urgut, Toyloq, 
Samarqand, Jomboy tumani va Bulung‘ur tumanla
rida kichik sanoat zonalaridagi yer uchastkalari to‘liq 
xatlovdan o‘tkazildi. Xatlovda yillar davomida sanoat 
zonasi ishtirokchilarining harakatsizligi tufayli sa-
marasiz foydalanilayotgan yer uchastkalarini tuman 
hokimliklari zaxirasiga qaytarish va takror auksion 
savdolariga chiqarish yuzasidan tegishli dalolatno
malar rasmiylashtirildi.

Ayrim hollarda kichik sanoat zonalari hududi-
da ko‘p qavatli uy-joy qurilishiga urinish holatlari 
aniqlanib, ularni bartaraf etish choralari ko‘rildi. 
Jumladan, Oqdaryo tumani “Dahbed MTP” kichik 
sanoat zonasi hududida “Zarinaxon Sam prestij” 

xususiy korxonasiga ajratilgan 0,6 gektar yer may-
donini davlat zaxirasiga qaytarish va qayta auksion 
savdolariga chiqarish yuzasidan joriy yilning fevral 
oyida tuman hokimligi hamda prokuraturasiga ras-
man murojaat qilingan.

Xuddi shunday Payariq tumani “Chelak MMTP” 
kichik sanoat zonasi hududida tadbirkor “Shunqor 
Axmedov” tomonidan ko‘p qavatli  uy-joy qurilishi 
holati yuzasidan tuman hokimligi va prokuraturasiga 
ushbu yer uchastkasini belgilangan tartibda hokimlik 
zaxirasiga qaytarish hamda qayta auksion savdolari-
ga chiqarish yuzasidan joriy yil may oyida rasmiy xat 
orqali ma’lumot kiritilgan.

Shuningdek, kichik sanoat zonalarida 27 ta 
ishtirokchiga 15,2 gektar yer maydoni bino va yer 
uchastkalarining kadastr hujjatlarini doimiy foydala-
nish huquqi bilan berilganligi sababli ushbu huquqni 
bekor qilish va ijara huquqi asosida qayta rasmiy-
lashtirish yuzasidan tegishli tashkilotlar bilan zarur 
ishlar amalga oshirilmoqda.

Bir so‘z bilan aytganda sanoat zonalari loyihalar-
ni o‘z vaqtida ishga tushirilishi, yer uchastkalaridan 
samarali foydalanilishi, korxonalarning to‘la quvvat-
da ishlashini tashkil etish yuzasidan ishlar faol olib 
borilyapti. Muhimi, kichik sanoat zonalari ishtirok-
chilarining viloyatimiz iqtisodiyotida o‘zning salmoqli 
o‘rnini topishda amaliy yordam ko‘rsatilmoqda.

Alisher QAMAROV,
viloyat Kichik va yoshlar sanoat zonalarini 

boshqarish bo‘yicha yagona direksiyasi 
boshqaruv kompaniyasi direktori.

Deputat ayollarning tajriba 
almashinuvi, joylardagi muam
molarni muhokama qilish, 
elektorat bilan to‘g‘ridan-to‘g‘ri 
muloqot orqali deputatlik faoli-
yati samaradorligini oshirish va 
ayollarni siyosatga jalb etish 
maqsadida tashkil etilgan ushbu 
uchrashuvda mamlakatimizda 

xotin-qizlarning har bir soha-
dagi faolligi oshib borayotgani, 
nafaqat fan, ta’lim, tibbiyot, 
iqtisodiyotda, balki siyosiy jara
yonlarda ham ularning ishtiroki 
tobora kengayayotgani to‘g‘risi-
da ma’lumot berildi.

Uchrashuvda deputatlar, sha-
har hokimligi xotin-qizlar qo‘mita-

si, “Ayollar targ‘ibot guruhi", “Bu-
vijonlar kengashi” kabi hamkor 
tashkilotlar tomonidan “Qonun 
ijodkorligida ayol nuqtai naza-
rining ahamiyati”, “Hududlarda 
ayollar muammolari va deputatlik 
aralashuvi”, “Mahalladagi ayollar 
bilan muloqot va ijtimoiy tashab-
buslar”, “Ayollarning ijtimoiy faol-
ligini qo‘llab-quvvatlashda davlat 
siyosati” hamda “Yoshlar min-
barida – kelajak yetakchilarining 
ovozi” kabi mavzularda chiqishlar 
qilindi.

Shundan so‘ng uchrashuv 
interfaol, ya’ni qizg‘in mulo-
qot, fikrlar almashuvi hamda 
savol-javobga boy tarzda davom 
etdi.

Tadbir davomida deputat 
ayollarning siyosiy faolligini 
oshirish, deputatlik nazorati 
va jamoatchilik bilan ishlash 
bo‘yicha tajriba almashish, 
qishloq va mahallalardagi 
ayollarning deputatlik faoliya-
tini qo‘llab-quvvatlash, targ‘ib 
qilish kabi masalalardagi vazi-
falar belgilab olindi.

Yakunda faol ayollarga parti-
yaning esdalik sovg‘alari berilib, 
10 dan ortiq fuqarolar partiya 
safiga qabul qilindi.

F.RAHIMOVA,
xalq deputatlari viloyat 

Kengashidagi Xalq 
demokratik partiyasi 

deputatlik guruhi rahbari.

2 SANOAT ZONALARIDA LOYIHA JOYLASHTIRISH UCHUN 
AJRATILGAN YERNING 48 FOIZI BO‘SH TURIBDI

2025-yil 12-iyul
SHANBA

Viloyat hokimligida

Biroq sanoat zonalariga loyiha 
joylashtirilishi haqida iliq fikr bildi­
rib bo‘lmaydi. Misol uchun, loyiha 
joylashtirish mumkin bo‘lgan 263,2 
gektar yer maydonining 126,4 gektari 
yoki 48 foizi bo‘sh turibdi. Shuning­
dek, 29,7 gektar yer maydoniga ega 
14 ta sanoat zonasida birorta ham lot 
auksion savdolariga chiqarilmagan.

Loyihalarning amalga oshirilishi 
ham qoniqarli ahvolda emas. Negaki, 
136,7 gektar yerga joylashtirilgan 552 
ta loyihaning 408 tasi ishga tushiril­
magan. Ishga tushirilmagan 128 ta 
loyihaning 81 tasida 2 yil va 47 tasida 
2 yildan ziyod vaqt davomida qurilish 
ishlari boshlanmagan.

Bugungi kunga qadar kichik sanoat 
zonasi ishtirokchilari tomonidan yillar 
davomida yer uchastkasidan samarasiz 
foydalanilganligi sababli 75 ta holat yu­
zasidan sud organlari orqali 20,8 gektar 
yer maydoni davlat zaxirasiga qaytarilib, 
qayta auksion savdolariga chiqarish 
bo‘yicha tegishli takliflar berilgan.

Qayd qilinganlarga qaramasdan 
sanoat zonalarida ishga tushirilgan 
loyihalar ham bor. Tahlillarga ko‘ra, 
ularda ham e’tibor qaratilishi lozim 
bo‘lgan masalalar mavjud. Jumladan, 
sanoat zonalarida hisobotlar bo‘yicha 
ishga tushirilgan 169 ta loyiha joyida 
o‘rganilganda 41 tasida bir yildan 
ziyod vaqt davomida ishlab chiqarish 
to‘xtab qolgani, shundan 13 ta loyiha 
ishga tushirilmaganligi aniqlangan.

SANOAT KORXONASI O‘RNIGA 
UY-JOY QURISH FOYDALIMI?
Albatta, har bir lot aniq maqsad, 

to‘g‘rirog‘i, investorga muayyan vazifa 
yuklab berilgan. Biroq ayrim tadbir­
korlar “Sanoat zonasidan bo‘lsayam 
yerni olib bo‘ldim, endi, nima qilsam 
o‘zim bilaman” qabilida ish tutgan. 
O‘rganishlar davomida sanoat zona­
laridagi yer maydonlari investitsiya 
majburiyatlarida ko‘rsatilganidan 
boshqa maqsadlarda foydalanish ho­
latlari ham aniqlangan.

Masalan, 2018­yilda “Zarinaxon 
Sam prestij” xususiy korxonasiga 
mebel ishlab chiqarish loyihasi uchun 
Oqdaryo tumanidagi “Dahbed MTP” 
kichik sanoat zonasidan 0,6 gektar 
yer maydoni ajratilgan.

Korxona tomonidan investitsiya 
majburiyatlarni bajarmaganligi sababli 
2020­yil kichik sanoat zonasi ishtirok­
chisi maqomi bekor qilingan. Lekin ayni 
o‘sha yilda yer maydoni doimiy foydala­
nish huquqi bilan kadastr hujjatlari ras­
miylashtirib berilgan. Oqibatda korxona 
tomonidan ko‘p qavatli turar joy qurish 
uchun harakat boshlangan.

Balki, sanoat korxonasi qurib, uni 
ishga tushirgandan ko‘ra, uy­joy qurib 
pullash foydaliroqdir. Ammo ijtimoiy 
mas’uliyatchi? Axir yer yangi ish 
o‘rinlari ochish, soliqqa qo‘shimcha 
tushum manbalarini yaratish, piro­
vardida tumanning iqtisodiy holatini 
yaxshilash uchun ajratilmaganmidi?

Boz ustiga ushbu kichik sanoat 
zonasida tadbirkorlik faoliyatini amal­
ga oshirishda qulay bo‘lishi uchun 
1,4 milliard so‘m budjet mablag‘lari 
ajratilgan. Aniqrog‘i, hududda kom­
munikatsiya tarmoqlarini qurish uchun 
shuncha pul sarflangan.

Bunday holat Payariq tumanida 
ham aniqlangan. Jumladan, tumanda­
gi “Chelak MMTP” kichik sanoat zo­
nasida tadbirkor "Shunqor Ahmedov" 
xususiy korxonasi tomonidan tikuv­
chilik loyihasi belgilangan bo‘lsa­da, 
ajratilgan yer maydionida ko‘p qavatli 
uy­joy qurilayotganligi aniqlangan.

Savol tug‘iladi, qaysi hududda tad­
birkorlar tomonidan qurilayotgan ko‘p 
qavatli uy­joylarning kommunikatsiya 
tarmoqlari uchun budjetdan 1 milliard 
so‘m mablag‘ ajratiladi?

SOLIQ TUSHUMLARI 
KO‘NGILDAGIDEK EMAS
Faoliyat ko‘rsatayotgan 103 ta 

korxonaning soliq hisobotlari tahlil qil­
ingan 2024­yil davomida 71 ta korxo­
na tomonidan bor­yo‘g‘i 18,5 milliard 
so‘m soliq to‘langan. Joriy yilning 
bi rinchi choragida 61 ta kor xona 
tomonidan 4,7 milliard so‘m soliq 
to‘lovlari amalga oshirilgan xolos.

Vaholanki, 2018­yildan boshlab 
ushbu sanoat zonalarini tashkil etish 
va kommunikatsiya tarmoqlarini qu­
rish uchun 96,4 milliard so‘m mablag‘ 
ajratilgan bo‘lsa, 24,5 ming kvadrat 
metr davlat mulki binosi “nol” qiymat­
da berilgan.

Bu raqamlar hali foyda u yoqda 
tursin, sarflangan mablag‘ qaytmayot­
ganini ko‘rsatmaydimi?

Tahlillarga ko‘ra, Samarqand 
shahrida kommunikatsiya tarmoqlari 
mavjud 3,8 gektar yer maydoni ham­

da 3,7 ming kvadrat metr bino “nol” 
qiymatda ajratilgan. Lekin 2024­yilda 
7,2 milliard va joriy yilning 1­choragi­
da 443 million so‘m soliq to‘langan.

BUNDAY HOLAT NIMA DEB 
NOMLANADI: 
O‘ZIBO‘LARCHILIKMI 
YOKI BEPARVOLIK?
Har nima bo‘lganda ham mavjud 

holat faqat viloyat rahbarini emas, 
soha mas’ullarini, quyidagi mutasad­
dilarni ham jiddiy o‘ylashga, zarur 
chora­tadbirlarni amalga oshirishga 
undashi shart.

Shu o‘rinda yana bir gapni aytib 
o‘tish lozim. Kichik sanoat zona­
si ishtirokchisi direksiya bilan bi­
tim imzolaydi. Ushbu bitim asosida 
tomonlarning majburiyatlari mavjud 
bo‘lib, KSZ ishtirokchisi tomonidan 
investitsiya majburiyatini bajarish, 
qurilish­pudrat ishlarini belgilangan 
me’yorlar asosida o‘z vaqtida yakun­
lash va bu haqda direksiyaga ma’lu­
mot taqdim etishi belgilanadi.

62,6 gektar yer maydoniga ega 
bo‘lgan 341 ta lotlarda joylashtirilgan 
loyihalarda bugungi kunga qadar quri­
lish ishlari oxiriga yetkazilmagan yoki 
umuman boshlanmagan.

Ikki tomon imzolagan bitimga ko‘ra, 
KSZ ishtirokchilari tomonidan belgilan­
gan majburiyatlar bajarilmagan taqdir­
da va yoki noqonuniy xatti­harakatlar 
kuzatilgan taqdirda direksiya tomonidan 
tegishli tartibda huquqni muhofaza qi­
luvchi organlar bilan birgalikda choralar 
ko‘rishi kerak.

Mavjud muammo va kamchiliklar 
viloyat hokimligi apparat yig‘ilishida 
atroflicha muhokama qilindi. Mu­
tasaddilardan izoh so‘ralib, aniq top­
shiriqlar berildi.

Hammasi iziga tushib 
ketarmikan?!

Y.MARQAYEV 
tayyorladi.

Xalq hokimiyatchiligini 
to‘laqonli ro‘yobga chiqa­
rish borasida mahalliy 
Kengashlarning hududlarni 
ijtimoiy­iqtisodiy rivojlantirish, 
aholini tashvishga solib ke­
layotgan dolzarb masalalarni 
hal etish hamda mahalliy ijro 
etuvchi hokimiyat organlari 
faoliyati ustidan ta’sirchan 
nazorat o‘rnatish choralari 
ko‘rilyapti.

Mahalliy Kengashlar faoli­
yatini tashkiliy, axborot­tah­
liliy va texnik qo‘llab­quvvat­
lash maqsadida 2020­yilda 
mahalliy Kengashlarda doi­
miy asosda faoliyat yurituv chi 
kotibiyatlar faoliyati yo‘lga 
qo‘yildi.

Yangilangan Konstitutsi­
yaga asosan mahalliy davlat 
hokimiyati vakillik organlariga 
o‘z faoliyatini amalga oshi­
rishda ko‘maklashish Oliy 
Majlis Senatining mutlaq 
vakolatlaridan biri sifatida 
belgilandi.

Natijada parlament yuqori 
palatasi tarkibida Mahal­
liy davlat hokimiyati vakillik 
organlari faoliyatini kuchay­
tirishga ko‘maklashuvchi 
komissiya, Hududiy vakillik 
organlari faoliyatini o‘rganish 
markazi tashkil etildi, mahal­
liy davlat hokimiyati vakillik 
organlari faoliyatini samarali 
tashkil etishga qaratilgan 
20 dan ortiq qarorlar qabul 
qilinib, huquqiy asoslar yana­
da mustahkamlandi.

Bu boradagi ishlarni 
yangi bosqichga ko‘tarish, 
yangilangan Konstitutsiya­
dan kelib chiqib, “Kuchli 
Kengash, hisobdor va tash­
abbuskor hokim” tamo­
yilini to‘laqonli ro‘yobga 
chiqarish maqsadida joriy 
yil 23­iyunda O‘zbekiston 
Respublikasi Prezidenti­
ning “O‘zbekiston Res­
publikasida mahalliy davlat 
hokimiyati vakillik organlari 
faoliyatini 2030­yilga qadar 
rivojlantirish konsepsiyasi­
ni tasdiqlash to‘g‘risida”gi 
farmoni qabul qilindi.

Ushbu farmonda jamiyat 
va davlat hayotining muhim 
masalalarini hal etishda 
mahalliy davlat hokimiyati va­
killik organlarining rolini oshi­
rish, fuqarolarning mahalliy 
boshqaruvda keng ishtirok 
etishiga oid demokratlashtir­
ish jarayonlarini mustahkam­
lash, hududiy boshqaruvni 
“aholi manfaatlariga xizmat 
qilish” tamoyili asosida 
nomarkazlashtirish, mahal­
liy davlat hokimiyati vakillik 
organlari xalqaro hamkorli­
gining huquqiy asoslarini 
mustahkamlash kabi maq­
sadlar ko‘zda tutilgan.

Farmon bilan O‘zbekiston 
Respublikasida mahalliy dav­
lat hokimiyati vakillik organ­
lari faoliyatini 2030­yilga qa­
dar rivojlantirish konsepsiyasi 
hamda ushbu konsepsiyani 
amalga oshirish bo‘yicha 
“yo‘l xaritasi” tasdiqlandi.

Shuningdek, mahalliy 
davlat hokimiyati vakillik 
organlarining tashabbuskor­
ligini yanada oshirish maq­
sadida bir qator vakolatlarni 
mahalliy Kengashlarga 
o‘tkazish bo‘yicha takliflar 
ma’qullandi.

Xususan, davlat binola­
rini ijaraga berishda minimal 
narxni mahalliy Kengash bel­
gilaydi. Demak, ilgarigidek 
poytaxtdan ruxsat kutilmaydi 
va biznes uchun qulaylik 
yaratiladi.

Qabristonlar va dafn 
xizmatlari bo‘yicha narxlar 
ham Kengash tomonidan 
tasdiqlanadi. Har bir hudud­
ning ahvoli, imkoniyati 
turlicha ekanligi hisobga 
olinsa, qayd etilgan xizmat 
bo‘yicha endi narxlarda 
adolat bo‘ladi.

Ish topishda qiynalayot­
gan fuqarolar uchun joylarda 
maxsus ish o‘rinlari ajratish 
majburiyati belgilanadi. Ya’ni 
Kengashlar ijtimoiy himoya­
ni amaliy ta’minlashda faol 
ishtirok etadi. Shu paytgacha 
faqat hududiy bandlik or­
ganlari hisobotini eshitish va 
ularga tavsiya berish vako­
latiga ega edi.

Ayrim ko‘chalarda harakat 
tezligini oshirish yoki pasayti­
rish vakolati ham Kengashga 
o‘tadi. Masalan, maktab ol­
dida tezlik pasaytirilishi yoki 
yangi ko‘chalarda oshirilishi 
mumkin.

Endi Kengashlar mustaqil 
moliya tizimiga ega bo‘la­
di. Ya’ni, ijro hokimiyatidan 
moliyaviy mustaqillik ta’min­
lanadi.

Kengashlarni moliyaviy 
qo‘llab­quvvatlash, depu­
tatlarni rag‘batlantirish va 
moddiy­texnik sharoitlarni 
yaxshilash orqali ularning 
ta’sir kuchi oshadi.

Eng muhimi, endi mahal­
liy budjet xarajatlarining bir 
qismi Kengash deputatlari 
tashabbusi asosida taqsim­
lanadi.

Bundan tashqari, ma­
halliy Kengashlarda yoshlar 
minbari kengayadi. Aniqrog‘i, 
Oliy Majlis Yoshlar parlamen­
ti tajribasi asosida mahalliy 
Kengashlar qoshida Yosh­
lar guruhlari tashkil etiladi. 
Kengashlar huzurida Masla­
hat guruhlari NNT, fuqarolar 
va olimlar ishtirokida tashkil 
etiladi. Demakki, jamoatchilik 
ovozi kuchayadi.

Yana bir o‘zgarish – bun­
dan keyin hokim o‘rinbosarli­
giga nomzodlar ham mahalliy 
Kengash komissiyasida 
muhokama qilinadi. Nomzod­
lar muhokamada o‘z yo‘na­
lishlari bo‘yicha hududni 
rivojlantirish dasturini taqdim 
etadi. Bu malakali rahbarlarni 
tanlashda ochiqlik va javob­
garlikni ta’minlaydi.

“Kengash soati” institu­
ti joriy qilinishi ortidan ijro 
hokimiyati va jamoatchilik 
o‘rtasidagi to‘g‘ridan­to‘g‘ri 
muloqot shakllanadi.

Bundan tashqari, man­
sabdor shaxslarning odob­ax­
loq qoidalariga rioya etishi 
ustidan deputatlik nazorati 
kuchaytirilishi, sessiyalar 
ochiq o‘tkazilib, fuqarolar 
kuzatuvchi sifatida ishtirok eti­
shi belgilangani ham tizimda 
ochiqlik va shaffoflik ni ta’min­
lashda muhim omil bo‘lishi 
shubhasiz.

Shuningdek, endi xalq 
va vakillar o‘rtasidagi alo­
qa yanada ochiq, tezkor va 
ishonchli bo‘ladi. Buning 
uchun “E­Kengash” plat­
formasi yanada takomil­
lashtiriladi.

Albatta, bu o‘zgarishlar 
mahalliy Kengashlar ishini 
yanada shaffof va sama­
rali qiladi, deputatlarimiz 
esa ko‘proq vaqtini aholi 
muammolarini hal qilishga 
ajratadi.
Musurmon BEGIMQULOV,

xalq deputatlari viloyat 
Kengashi kotibiyati bosh 

mutaxassisi.

Viloyat Matbuot uyida transport boshqar masi 
hamda transport nazorati inspeksiyasi avtomobil 
va suv transportida nazorat viloyat hududiy bo‘limi 
mas’ullari ishtirokida o‘tkazilgan matbuot anjumani­
da ana shu raqamlar yordamida jamoat transporti­
ning buguni va ertasi haqida so‘z yuritildi.

BRUTTO-SHARTNOMASI O‘ZINI 
OQLAYAPTI(MI?)
Ta’kidlanishicha, viloyatda jamoat transpor­

ti xizmati sifatini yaxshilash va aholiga qulaylik 
yaratish maqsadida avtobuslar brutto­shartnoma 
tizimi bo‘yicha ishlashga o‘tkazilmoqda. Jumladan, 
Samarqand shahrida shu tizim yo‘lga qo‘yilgan. 
Brutto­kontrakt tizimi tashuvchi korxona va nazorat 
qiluvchi organ o‘rtasida tuziladi. Bunda tashuvchi 
korxonaga jamoat transportiga qo‘yilgan talablar­
ni, ya’ni yo‘nalish chizmasiga to‘liq rioya qilish, 
yo‘lovchilarga sifatli xizmat ko‘rsatish, oraliq inter­
valga, ish boshlanishi va tugashi vaqtiga amal qilish 
vazifasi yuklatiladi. 

­ Avtobuslar yangilanishi natijasida Samarqand 
shahrida bir kunda 400 mingga yaqin yo‘lovchi­
ga xizmat ko‘rsatilmoqda, ­ deydi viloyat transport 
boshqarmasi transport tashuvlarini muvofiqlashtirish 
bo‘limi boshlig‘i Mahmud Uzoqov. – Jumladan, bosh­
qarmamiz muassisligidagi “Samarqandyo‘lovchitrans” 
DK balansidagi 100 ta elektrobus brutto­shartnomasi 
asosida 9 ta yo‘nalishga biriktirilgan. Korxona to­
monidan joriy yilning hozirgi davriga qadar o‘rtacha 
hisobda 9 million nafar yo‘lovchiga xizmat ko‘rsa­

tilgan. Shuningdek, Samarqand shahrida “Tramvay 
liniyalarini ekspluatatsiya qilish direksiyasi” DK 2 ta 
yo‘nalishda, ya’ni 1­sonli “Temiryo‘l vokzali – Sartepa 
massivi” va 2­sonli “Temiryo‘l vokzali – Siyob bozori” 
yo‘nalishlari orqali yo‘lovchilarga xizmat ko‘rsatmoq­
da. Ushbu korxona tomonidan 2024­yil davomida 

jami 3 million yo‘lovchi tashilgan bo‘lsa, joriy yilning 
bugungi kuniga qadar 1,5 million yo‘lovchilar tram­
vaylar xizmatidan foydalandi. Hozirda  Samarqand 
shahar avtobus yo‘nalishlaridan 22 tasi tender 
tanlovlari asosida xizmat ko‘rsatish istagini bildirgan 
tashuvchilar bilan brutto­shartnomasi imzolandi. Tizim 
asosida faoliyat ko‘rsatayotgan tashuvchilar tegishli 
xizmatlari uchun moliyalashtirilib borilmoqda. Ushbu 
avtobuslarda yuzaga kelayotgan muammo larni tez­
korlik bilan bartaraf etish, tashuvlarda sifat darajasini 

ko‘tarish maqsadida “Yo‘lovchi tashishni monitoring 
va nazorat qilish” davlat muassasasining ishonch 
telefonlari ishga tushirilgan.

YO‘LKIRANING TABAQALASHGANI 
ELEKTRON TO‘LOVNI OMMALASHTIRDI
Matbuot anjumanida ma’lum qilinishicha, Samarqa­

nd shahar jamoat transportida yo‘lkira narxlari taba­
qalashgan tartibda amalga oshirilmoqda. Ya’ni, naqd 
shaklda uch ming so‘m va elektron to‘lov ikki ming 
so‘mni tashkil etadi. Tizimdagi ushbu tafovut sababli 
elektron to‘lovning ommalashuviga erishilgan. Xususan, 
o‘tgan yilda jamoat transporti foydalanuvchilari 17­20 
foiz yo‘lkira haqini to‘lashgan bo‘lsa, 2025­yilning 1­iyun 
holatiga bu ko‘rsatkich o‘rtacha 30­35 foizga o‘sgan. 
Bu bir vaqtning o‘zida sohadagi yashirin iqtisodning 
oldini olishga hamda jamoat transportidan foydalanish 
darajasining aniq miqdorini belgilashga xizmat qilmoq­
da. 2025­yilning yakuniga qadar Samarqand shahar 
jamoat transportini to‘liq elektron to‘lov tizimiga o‘tka­
zish rejalashtirilgan. Shuningdek, hozirda shahar atrofi 
yo‘nalishlarini ham elektron to‘lovga o‘tkazish yuzasidan 
takliflar tayyorlanmoqda.

YANA 50 TA ELEKTROBUS YANGI 
YO‘NALISHLARGA CHIQARILADI
Samarqand Yevropa “Tiklanish va taraqqiyot” 

bankining “Yashil shaharlar” dasturiga qo‘shilgan. 
Mazkur loyiha doirasida shaharga elektrobus olib 

kelinmoqda. 
Viloyat transport boshqarmasi axborot xizma­

ti rahbari Sherzod Xalilovning ta’kidlashicha, yil 
yakuniga qadar Samarqandga yana 50 ta elektro­
bus olib kelinadi. Mahalliy tadbirkorlik subyektlari 
tomonidan olib kelinishi rejalashtirilgan 112 ta 
zamonaviy avtobus va 80 ta mikroavtobuslar yo‘na­
lishlarga joylashtiriladi. Shahardagi 21 ta yo‘nalish­
ga elektron tender o‘tkazilib, cheklangan tariflar 
bo‘yicha yo‘lovchilar tashish bosqichma­bosqich 
brutto­shartnoma asosida xizmat ko‘rsatilishi 
ta’minlanadi. Shu bilan birga, Samarqand tumanida 
2 ta, Oqdaryo tumanida 1 ta avtostansiya tashkil 
etilib, Narpay tumanidagi avtostansiya rekonstruk­
siya qilinadi. Shuningdek, viloyatda joylashgan 1 ta 
avtostansiya va 34 ta avtobus bekatlarida qurilish 
va ta’mirlash ishlari olib borilib, jamoat transporti 
uchun 11,2 kilometr alohida yo‘lak tashkil etiladi. 
Yo‘lovchi tashuvchi transportlar yetib bormagan 
mahallalarda 12 ta yangi yo‘nalishlar ochiladi. 

NOQONUNIY ISHLAYOTGANLAR 
HAM YO‘Q EMAS
Transport nazorati inspeksiyasi avtomobil va suv 

transportida nazorat viloyat hududiy bo‘limi bosh­
lig‘i Ergash Murodovning so‘zlariga ko‘ra, tashkilot 
inspektor xodimlari tomonidan joriy yilning yan­
var­may oylarida viloyat hududi bo‘ylab IIB YHXB 
xodimlari bilan birgalikda olib borilgan xizmatlar 
davomida 337 ta reyd tadbiri o‘tkazilib, yo‘lovchi 
tashish faoliyati bilan shug‘ullanayotgan qoidabu­
zar fuqarolarga nisbatan 4768 ta ma’muriy bayon­
nomalar rasmiylashtirilgan. 16 ta yo‘lovchi tashish 
faoliyati bilan shug‘ullanayotgan korxonalar tekshi­
rilib, 600 million so‘m jarima jazosi tayinlangan. 266 
ta yo‘lovchi tashish faoliyati bilan shug‘ullanayotgan 
korxonalarda profilaktika tadbirlari o‘tkazilgan.

Bundan tashqari, Jomboy, Nurobod, Paxtachi 
va Samarqand tumanlari hududida katta hajmli va 
og‘ir vaznli yuk avtotransport vositalarini nazorat 
qilish maqsadida 3 ta ko‘chma tarozi nazorat punkti 
faoliyat yuritmoqda. Xizmat tekshiruvi davomida 
467 ta avtotransport vositasi ko‘zdan kechirilib, 337 
tasida me’yoridan ortiq yuklar borligi aniqlangan va 
transport vositalari vaqtinchalik jarima maydoniga 
qo‘yilgan.

Fazliddin RO‘ZIBOYEV.

Kengash 

kuchli bo‘lishi uchun
yangi va qo‘shimcha vakolatlar berilmoqda

Mamlakatimizda olib borilayotgan 
islohotlarning ustuvor yo‘nalishlaridan 
biri sifatida davlat boshqaruvi va jamiyat 
hayotining barcha sohalarini tubdan isloh 
etish, davlat organlarining hisobdorligi va 
ochiqligini kuchaytirish, vakillik organlari 
nazoratining samarali va ta’sirchan 
mexanizmlarini yo‘lga qo‘yish borasida izchil 
ishlar olib borildi.

Essiz mehnat, essiz mablag‘...
Yoki tizim yo‘qligining oqibatlari haqida aniq misollar

Viloyatda 274,2 gektar yer maydonida 69 ta kichik sanoat 
zonalari va 43,1 gektar yer maydonida 16 ta yoshlar sanoat 
va tadbirkorlik zonalari tashkil etilgan.
Yer maydonining 54,1 gektari infratuzilma obyektlari uchun 
va ularni qurishga mahalliy budjetdan 96,4 milliard so‘m 
mablag‘ ajratilgan. 

Jamoat transportida xizmat sifati 
qanday yaxshilanadi?
Viloyatda 173 ta tadbirkorlik subyekti 4963 ta transport vositasi bilan, 
shuningdek, yo‘nalishsiz taksi sifatida 79 ta korxona 415 ta yengil avtomashina 
bilan, 21 ming 668 nafar fuqaro 22 ming 304 ta transport vositasi bilan 
yo‘lovchilarga xizmat ko‘rsatib kelmoqda. Ulardan 587 tasi avtobus, 160 tasi 
mikroavtobus, 2 014 tasi “Damas” rusumli litsenziyalangan transport vositalaridir.

Jahon bozorida muzlatilgan 
mahsulotga talab ortmoqda
biz bunga tayyormiz(mi?)

Ijtimoiy hayot va 
muammolar yechimi
Bunda deputat ayollarning faolligi oshiriladi
Kattaqo‘rg‘on shahar Yermachit mahallasida 
joylashgan “Ma’naviyat sektori”da Xalq demokratik 
partiyasi viloyat kengashi tashabbusi bilan interfaol 
uchrashuv bo‘lib o‘tdi.

Muammolar o‘rganilgan
Ularni hal qilish choralari ko‘rilmoqda

Bugun davlat granti asosida o‘qiyotgan, 
GPA (talabalarning fanlarni o‘zlashtirish 
darajasini o‘rtacha ball orqali ko‘rsatuv-
chi ko‘rsatkich) ko‘rsatkichi 5,0 bo‘lgan, 
barcha topshiriqlarni vaqtida bajarayotgan 
talabalarga “Qayta grantga ariza topshiring, 
yo‘qsa, kontrakt bo‘lasiz”, “tadbirda volon-
tyor bo‘ling”, “faol bo‘ling”, degan talablar 
qo‘yilmoqda. Axir bu talabalar shundoq 
ham yuqori bilim evaziga tanlab olingan 
emasmidi?

To‘g‘ri, to‘lov-kontrakt asosida o‘qiyot-
ganlar uchun grant olish yangi imkoniyat. 
Ular harakat qilishadi, hujjat tayyorlashadi, 

yaxshi o‘qiganini isbotlashadi. Lekin allaqa-
chon grantga erishgan, yuqori baholarda 
o‘qiyotgan talabalardan yana ariza so‘rash 
adolatdanmi? Ayniqsa, boshqa viloyatdan 
kelgan, ijarada yashayotgan, oilasiga mod-
diy yuk bo‘lmaslik uchun kurashayotgan 
talaba uchun bu ruhiy bosimdir.

Yana qayta ariza topshirish shartlari 
odamni ajablantiradi. Masalan, ball to‘plash 
uchun tadbirlarda suratga tushish, ja-
moatchilik ishlarida ko‘rinish berish kerak 
emish. Bu kabi holatlar bilimni emas, tashqi 

ko‘rinishni ustun qo‘yish emasmi?
Davlat granti ilmi, salohiyati, fidoyiligi 

bilan ajralib turgan talabalarga yo‘naltirilishi 
kerak. Ayniqsa, allaqachon grant asosida 
o‘qiyotgan talabalardan qayta ariza talab 
qilish, ularni yana o‘z haqligini isbotlashga 
majbur qilish – bu noto‘g‘ri.

Aksincha, grantlarni GPA ko‘rsatkichi 
asosida, fan olimpiadalari, ilmiy maqolalar, 
ilmiy loyihalar orqali baholash eng adolatli 
hisoblanadi.

GPA — talabaning o‘qiyotgan fanlarni 

qay darajada o‘zlashtirganini ko‘rsatuvchi 
o‘rtacha ball tizimi. Oddiy qilib aytganda, 
har semestrda olgan baholari hisoblanib, 
o‘rtachasi olinadi. Masalan, har bir fan-
dan “5” baho olgan talabaning GPAsi 5,0 
bo‘ladi.

Bu ko‘rsatkich shunchaki raqam emas, tala-
baning bilim darajasi, intilishi va mas’uliyatining 
aksi. Shu sababli ko‘plab grantlar, stipendiyalar 
aynan GPA asosida taqsimlanadi.

Afsuski, hozir ayrim oliy ta’lim muas-
sasalarida GPA 5,0 bo‘lishi ham yetarli 
emasdek, talabadan yana isbotlash talab 
etilyapti.

Grantga kirgan talabalarni doimiy 
arizalar, tadbirlar va jamoatchilik ishlarida 
“ko‘rinish” berishga majburlash - bu ularn-
ing bilimiga nisbatan ishonchsizlik. Har 
qanday baholash tizimi ilmiy yondashuv-
ga, GPA va iqtidor natijalariga asoslangan 
bo‘lishi kerak. Shundagina o‘qigan va bilimi 
bilan ajralib turgan yoshlar o‘z mehnatidan 
faxrlanadi. Aks holda, grant faqat suratga 
tushishga “usta”lar orasida taqsimlanuvchi 
musobaqaga aylanib qoladi.

Aziza MUHIDDINOVA.

Talabani sarson qilish adolatdanmi? Talaba mulohazasi



O‘zbekiston Jur-
nalistlar uyushmasi 
a’zosi Ubaydulla 
Sirojev 66 yoshida 
vafot etdi.

Taniqli jurnalist 
1959-yil 12-yan-
varda Payariq tu-
manida tug‘ilgandi.

U.Sirojev 
mehnat faoliya-
tini 1981-yilda 
Sirdaryo viloyati 
“Yangiyer tongi” 
gazetasida musahhih sifatida boshladi. 
So‘ngra “Cho‘lquvar-Selchanik” gazetasi-
da mas’ul kotib, “Samarqand” gazetasida 
muxbir, 1996-2017-yillarda “Zarafshon” 
gazetasida muxbir, bo‘lim mudiri vazifasida 
ishlagan.

U.Sirojev jurnalistik faoliyat bilan birga 
badiiy ijodda ham sermahsul edi. Uning 
“Assalom, ahli zamona”, “Obi Mashhad”, 
“Mehrigiyoh”, “Samarqand ustalari”, 
“Muqarnas”, “Bog‘iston”, “Oq teraklar, op-
poq teraklar”, “Bo‘stonsaroy” kabi kitoblari 
chop etildi.

Ustoz ijodkor “O‘zbekiston Respublikasi 
Mustaqilligiga 15 yil” ko‘krak nishoni bilan 
taqdirlangandi. “Navro‘z – boqiy bayram” 
Respublika ko‘rik-tanlovi hamda “Yilning 
eng faol jurnalisti” viloyat tanlovi g‘olibi 
bo‘lgan.

Qadrli hamkasbimiz, iqtidorli jurnalist 
Ubaydulla Sirojevning oila a’zolari va yaqin-
lariga chuqur hamdardlik bildiramiz. Uning 
xotirasi hamkasblari, shogirdlari qalbida 
yashaydi.

O‘zbekiston Jurnalistlar uyushmasi 
viloyat bo‘limi hamda “Zarafshon” va 

“Самаркандский вестник” gazetalari 
tahririyati jamoalari.

Ubaydulla 
SIROJEV

32025-yil 29-iyul
SESHANBA

OLTI OYDA VILOYATDA 25,1 TRILLION SO‘MLIK 
SANOAT MAHSULOTLARI ISHLAB CHIQARILDI

Saraton tugagan bo‘lsa-da, kunlar 
haliyam issiq. Bu esa fuqarolarda 
suv havzalarida cho‘milishga bo‘lgan 
ehtiyojni oshirmoqda. Bunday paytda 
yoshlarni cho‘milish taqiqlangan 
havzalarda ham uchratyapmiz. 
Belgilanmagan, xavfsizlik qoidalariga 
amal qilinmagan shunday holatlarda 
cho‘kish bilan bog‘liq mudhish 
hodisalarning sodir bo‘lish ehtimoli 
katta.

Shuning uchun cho‘milishdan oldin havzaning 
holatini tekshirish, suv qirg‘og‘i chetlarini rang-
li bayroqchalar yoki yaxlit to‘siq bilan belgilash 
lozim. Cho‘milish uchun ajratilgan uchastka che-
garasida ishora qoziqlari, suvda qalqib turuvchi 
to‘siqlar o‘rnatiladi.

Ayniqsa, bolalar cho‘miladigan hududda 
suv sathi, chuqurligi me’yordan oshmasli-
gi kerak. Bunday sayozlikda odam suvdan 
cho‘chimaydi, chunki oyog‘i tayanch nuqtaga 
ega bo‘ladi.

Ochiq suv havzalarida suzishga o‘rgan-
ishda albatta, suvning chuqurligi bilan birga, 
oqim tezligini ham e’tiborga olish lozim. Faqat 
qutqaruv xizmati bo‘lgan joylardagina cho‘mil-
ishga ruxsat etiladi. Cho‘milish joyini cheklay-
digan, ko‘pirib oqayotgan suvga sho‘ng‘ish 
mumkin emas.

To‘g‘ri, bugungi jazirama kunlar suv havzala
rida cho‘milish barchamizning, ayniqsa, yoshlar
ning sevimli mashg‘ulotlaridan biri hisoblanadi. 
Lekin suv havzalarida cho‘milishning ham tar-
tib-qoidalari va me’yori borligini unutmang.

F.OChILOV,
Ishtixon tumani FVB boshlig‘i.

Respublikamizning barcha hududlarida Ki-
nematografiya agentligi buyurtmasiga bi-
noan O‘zbekiston mahallalari uyushmasi va 
Respublika Ma’naviyat va ma’rifat markazi 
hamkorligida “O‘zbekfilm” tomonidan su-
ratga olingan “Mening mahallam” filmining 
premerasi bo‘lib o‘tdi.

Onlayn tarzda tashkil etilgan tadbirda viloyatimizning 
shahar va tumanlaridagi mahalla faollari Samarqand 
shahridagi yoshlar markaziga kelib, ishtirok etdi.

Filmda o‘zbek xalqiga xos mehr-oqibat, hamjihatlik, qi-
yin va quvonchli kunlarda bir-biriga yelkadosh bo‘lish kabi 
yuksak insoniy fazilatlar tasvirlangan. 

–  Filmni mahallamiz faollari bilan birgalikda ko‘rib, 
ma’naviy ozuqa oldik, – deydi Samarqand shahridagi Kat-
taariq mahallasi raisi Mehriddin Oripov. – Unda “mahalla 
yettiligi” faoliyati orqali mahalladagi dolzarb masalalar yoritib 
berilgan. Xususan, mahallaning odamlarimiz hayotidagi o‘rni 
va ahamiyati, to‘y va ma’rakalarni tartibga solish, oilalarda 
hamjihatlik va milliy qadriyatlarni targ‘ib qilish filmda bosh 
mezon qilib olingan.

Bugun ijtimoiy tarmoqlarda 
keng tarqalgan “I said yes” 
(ha dedim) iborasi ostida qizlar 
tomonidan joylanayotgan 
postlar beixtiyor e’tiborimizni 
tortmoqda. Ushbu mazmunda 
post qo‘ygan insonning 
maqsadi - unga turmush 
qurish taklifi qilinganini va u 
bu taklifga rozilik berganini 
bildiradi. Endi bir savol 
tug‘iladi: o‘zbek qizining 
ijtimoiy tarmoqda “I said yes” 
deya post qo‘yishi odob va 
hayo mezonlariga qanchalik 
to‘g‘ri keladi? 

Xalqimiz qiz farzandga har 
doim or-nomus, hayo va tarbiya
ning timsoli sifatida qarashgan. Qiz 
bola bu nafaqat oila, balki jamiyat 
sha’nining bir parchasidir. Uning har 
bir qadamida bosiqlik, muloyimlik, 
kamtarlik sezilishi kerak. Ayniqsa, 
turmush qurish kabi nozik, ma’naviy 
yondashuvni talab qiladigan holat-
lar borasida qiz bolaning ortiqcha 
ochiqligi jamiyatda munosabatlar 
madaniyatiga salbiy ta’sir ko‘rsatadi. 
Unashtiruv, turmush qurish haqida 

xabar berish avvalo ota-ona, oila 
davrasida bildirilgandagina odobga 
to‘g‘ri keladi va bu qadimiy urfimiz-
da ham, bugungi odob-axloq me-
zonlarida ham bor. Bugun yoshlar 
orasida nikohsiz, rasmiy bo‘lmagan 

munosabatlarni “yangi urf” sifati-
da targ‘ib qilayotganlar ham borki, 
ularning ijtimoiy tarmoqlardagi ochiq 
harakatlari — nafaqat o‘z sha’ni-
ni, balki ota-onasining, jamiyatning 
ishonchini savol ostida qoldiradi. 

Yigitining bag‘rida suratga tush-
gan, hali jufti haloli bo‘lmagan inson 
bilan yaqinlikni odatiy hol deb qabul 
qilayotgan qizning iffatiga, tarbiyasi-
ga kim kafolat beradi? Ota-onalar 
farzandiga luqma berishdan avval, 
uning qalbiga iymon, ongiga tarbiya 
singdirish, zarurligini yodda tutishi 
lozim.

Axir hanuzgacha qizlar nikoh payti 
so‘raladigan, “Falonchining turmush 
o‘rtog‘i bo‘lishga rozimisiz?” savoli-
ga juda past ovozda “ha” deb javob 
beriladiku. Nega endi hali to‘y boshlan-
masidanoq ijtimoiy tarmoqlarda “Men 
roziman!!!” deya jar solishga uyalmay 
qo‘ydik?!

Bu kabi holatlarga ko‘pchilik ko‘z 
yumadi. Lekin haqiqat shuki, qiz bola 
nafaqat o‘zining, balki butun bir avlod-
ning axloqiy bahosini belgilaydi. Bugun 
jamiyatda ulg‘ayayotgan har bir qiz 
bolaning or-nomusi, iymoni va g‘ururi 
bizga namuna bo‘lishi kerak. Turmush 
qurish – bu baxt, lekin uni qanday ba
yon qilish esa madaniyat masalasi. Biz, 
qizlar avvalo o‘z sha’nimizni asrash, 
jamiyatni yuksaltirish uchun javob-
garmiz.

Dildora SAMANDAROVA,
O‘zbekiston-Finlandiya 

pedagogika instituti talabasi.

Joriy yilning yanvar–iyun oylarida 25,1 
trillion so‘mlik sanoat mahsulotlari ish-
lab chiqarildi.

Hozirda viloyatda 4833 ta sanoat korxo-
nasi faoliyat yuritmoqda. Ushbu korxonalar 
tomonidan joriy yilning birinchi yarmida 25,1 
trillion so‘mlik sanoat mahsulotlari ishlab 
chiqarildi. (2024-yilning mos davriga nisbatan 
106,8 foiz). Sanoat rivoji aholi turmush da-
rajasiga ijobiy ta’sir ko‘rsatmoqda. Xususan, 
aholi jon boshiga to‘g‘ri kelgan sanoat mah-

sulotlari hajmi 5 million 819,8 ming so‘mni 
tashkil etdi. 

Sanoat mahsulotlari ishlab chiqarish tarki-
bi tahlil qilinganda, yirik korxonalarning ulushi 
48,2 foizni tashkil etgan. Ushbu natijalar viloyat-
da sanoat sohasini kengaytirish, tadbirkorlikni 
qo‘llab-quvvatlash hamda yangi ish o‘rinlarini 
yaratish bo‘yicha amalga oshirilayotgan islo-
hotlarning samarasidir.

Temur ALIMOV,
viloyat statistika boshqarmasi 

bo‘lim bosh mutaxassisi.

REKLAMA, E’LONLAR, BILDIRISHLAR / Gazetamiz haftada  uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

DA’VOLAR BO‘LSA...
Samarqand shahrida xususiy amaliyot 

bilan shug‘ullanuvchi notarius Yusupo-
va Dilsura Hasanovna notarial idorasida 
marhum Ishankulov Shokirjon Sharofidi-
novichga (2025-yil 7-yanvarda vafot et-
gan) tegishli mol-mulk uchun meros ishi 
ochilmoqda. Shu munosabat bilan me
rosxo‘rlarning Yusupova Dilsura Hasanov-
na notarial idorasiga murojaat etishlarini 
so‘raymiz.

Manzil: Samarqand shahri Abdurah-
mon Jomiy ko‘chasi, 64-uy.

* * *
Jomboy tumanida xususiy amaliyot bilan 

shug‘ullanuvchi notarius Mirzayeva Barno 
Jo‘raqulovna notarial idorasida marhum 
Xidirova Manzura Maxramovnaga (2025-yil 
5-yanvarda vafot etgan) tegishli mol-mulk 
uchun meros ishi ochilmoqda. Shu munosa-
bat bilan merosxo‘rlarning Mirzayeva Barno 
Jo‘raqulovna notarial idorasiga murojaat 
etishlarini so‘raymiz.

Manzil: Jomboy tumani Zebuniso 
ko‘chasi, 4-“A” uy.

* * *
Samarqand shahrida xususiy amaliyot 

bilan shug‘ullanuvchi notarius Xo‘jam-
qulov Husan O‘rinboyevich notarial 
idorasida marhum Kozimov Shuxrat 
Pulatovichga (2024-yil 6-fevralda vafot 
etgan) tegishli mol-mulk uchun meros 
ishi ochilmoqda. Shu munosabat bilan 
merosxo‘rlarning Xo‘jamqulov Husan 

O‘rinboyevich notarial idorasiga muro-
jaat etishlarini so‘raymiz.

Manzil: Samarqand shahri Amir Temur 
ko‘chasi, 152-uy.

* * *
Oqdaryo tumanida xususiy amaliyot bi-

lan shug‘ullanuvchi notarius Sa’dullayev 
Jamshidxon Safoxonovich notarial idorasida 
marhum Bobobekov Nurali Egamqulovichga 
(2024-yil 11-avgustda vafot etgan) tegishli 
mol-mulk uchun meros ishi ochilmoqda. Shu 
munosabat bilan merosxo‘rlarning Sa’dullayev 
Jamshidxon Safoxonovich notarial idorasiga 
murojaat etishlarini so‘raymiz.

Manzil: Oqdaryo tumani Loyish sha-
harchasi Amir Temur ko‘chasi. 

* * *
Samarqand shahrida xususiy amaliyot 

bilan shug‘ullanuvchi notarius Ismoilova 
Shahlo Bahrilloyevna notarial idorasida 
marhum Molchanova Galina Yegorovnaga 
(2025-yil 16-iyunda vafot etgan) tegishli 
mol-mulk uchun meros ishi ochilmoqda. 
Shu munosabat bilan merosxo‘rlarning 
Ismoilova Shahlo Bahrilloyevna notarial 
idorasiga murojaat etishlarini so‘raymiz.

Manzil: Samarqand shahri Abdurah-
mon Jomiy ko‘chasi, 17-uy.

* * *
Samarqand shahrida xususiy amaliyot 

bilan shug‘ullanuvchi notarius Xodjayev Far-
rux Farxodovich notarial idorasida marhum 
Xaydarov Mardon Baxronovichga (2019-yil 
17-fevralda vafot etgan) tegishli mol-mulk 

uchun meros ishi ochilmoqda. Shu muno-
sabat bilan merosxo‘rlarning Xodjayev Far-
rux Farxodovich notarial idorasiga murojaat 
etishlarini so‘raymiz.

Manzil: Samarqand shahri Chuqur 
yo‘l ko‘chasi, 9-“B” uy.

* * *
Samarqand shahrida xususiy amaliyot bi-

lan shug‘ullanuvchi notarius Bobomurodov 
Pirmamat Isomiddinovich notarial idorasida 
marhum Eshpo‘latov Ashurboyga (2021-yil 
5-avgustda vafot etgan) tegishli mol-mulk 
uchun meros ishi ochilmoqda. Shu muno-
sabat bilan merosxo‘rlarning Bobomurodov 
Pirmamat Isomiddinovich notarial idorasiga 
murojaat etishlarini so‘raymiz.

Manzil: Samarqand shahri Beruniy 
ko‘chasi, 12-uy.

* * *
Past Darg‘om tumanida xususiy amaliyot 

bilan shug‘ullanuvchi notarius Hamidov Nor-
bek Komil o‘g‘li notarial idorasida marhum 
Sattorov Toshtemirga (2013-yil 21-martda 
vafot etgan) tegishli mol-mulk uchun me
ros ishi ochilmoqda. Shu munosabat bilan 
merosxo‘rlarning Xamidov Norbek Komil 
o‘g‘li notarial idorasiga murojaat etishlarini 
so‘raymiz.

Manzil: Past Darg‘om tumani Juma 
shaharchasi, Amir Temur ko‘chasi, 48-uy.

* * *
Samarqand shahrida xususiy amaliyot bilan 

shug‘ullanuvchi notarius Jo‘rayev Kamoliddin 
Muhiddinovich notarial idorasida marhum Rasuli 

Sobirga (2022-yil 26-dekabrda vafot etgan) 
tegishli mol-mulk uchun meros ishi ochilmoqda. 
Shu munosabat bilan merosxo‘rlarning Jo‘rayev 
Kamoliddin Muhiddinovich notarial idorasiga 
murojaat etishlarini so‘raymiz.

Manzil: Samarqand shahri O‘zbekis-
ton ko‘chasi, 35-uy.

* * *
Toyloq tumanida xizmat safaridagi Sa-

marqand shahrida xususiy amaliyot bilan 
shug‘ullanuvchi notarius Tursunov Suhrob 
Berdiqulovich notarial idorasida marhum 
Nosirov Xamrokul Ashurkulovichga (2016-yil 
7-oktabrda vafot etgan) tegishli mol-mulk 
uchun meros ishi ochilmoqda. Shu munosa-
bat bilan merosxo‘rlarning Tursunov Suhrob 
Berdiqulovich notarial idorasiga murojaat 
etishlarini so‘raymiz.

Manzil: Toyloq tumani Beruniy 
ko‘chasi.

* * *
Toyloq tumanida xizmat safaridagi Sa-

marqand shahrida xususiy amaliyot bilan 
shug‘ullanuvchi notarius Tursunov Suhrob 
Berdiqulovich notarial idorasida marhum 
Rasulov Jurakul Sayidovichga (2024-yil 
2-noyabrda vafot etgan) tegishli mol-mulk 
uchun meros ishi ochilmoqda. Shu munosa-
bat bilan merosxo‘rlarning Tursunov Suhrob 
Berdiqulovich notarial idorasiga murojaat 
etishlarini so‘raymiz.

Manzil: Toyloq tumani Beruniy 
ko‘chasi.

* * *

Samarqand shahrida xususiy amaliyot 
bilan shug‘ullanuvchi notarius Yusupova Iro-
da Rustamovna notarial idorasida marhum 
Muminova Sugro Nabiyevnaga (2001-yil 
28-noyabrda vafot etgan) tegishli mol-mulk 
uchun meros ishi ochilmoqda. Shu muno
sabat bilan merosxo‘rlarning Yusupova Iro-
da Rustamovna notarial idorasiga murojaat 
etishlarini so‘raymiz.

Manzil: Samarqand shahri Bog‘dod 
ko‘chasi, 1-uy, 3-xona.

* * *
Jomboy tumanida xususiy amaliyot bilan 

shug‘ullanuvchi notarius Mirzayeva Barno 
Jo‘raqulovna notarial idorasida marhum Ab-
durazzaqov Arif Abdukarimovichga (2024-yil 
5-martda vafot etgan) tegishli mol-mulk 
uchun meros ishi ochilmoqda. Shu munosa-
bat bilan merosxo‘rlarning Mirzayeva Barno 
Jo‘raqulovna notarial idorasiga murojaat 
etishlarini so‘raymiz.

Manzil: Jomboy tumani Zebuniso 
ko‘chasi, 4-“A” uy.

* * *
BEKOR QILINADI

Oqdaryo tumanidagi “TARNOV SAB-
ZAVOTLARI” fermer xo‘jaligining (STIR: 
303146543) dumaloq muhri va burchak 
tamg‘asi yo‘qolganligi sababli bekor qilinadi.

* * *
Samarqand shahridagi “MEMOR O‘TKIR 

CHOVKA” mas’uliyati cheklangan jamiyati-
ning (STIR: 301555788) burchak tamg‘asi 
yo‘qolganligi sababli bekor qilinadi.

 

“Mening mahallam” 
filmi premerasi Cho‘milishning tartib-qoidasi bor

Viloyatning sanoat salohiyati oshyapti



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

O‘.XUDOYBERDIYEV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
13 837 nusxada chop etildi. Buyurtma 351. Hajmi 2 bosma taboq, bichimi A-2

Айтишларича, шеър ёзилмайди, содир бўлади. Сўзда сеҳр бор эмиш. Қирқ беш 
йил аввал битилган шеър нималарни башорат қилганини билмадим. Аммо устоз 
Аҳмаджон Мухторов мактабини ўтаганлар сўзнинг қадрини билишади. Сўзга хиёнат 
қилишмайди.

Илоҳо, устознинг жойлари жаннатда бўлсин. Номлари мангуликка туташ бўлсин!
Хосият БОБОМУРОДОВА,

шоира, Ўзбекистонда хизма кўратган маданият ходими.

4 MUZEY FAQAT TARIXIY BUYUMLAR 
SAQLANADIGAN JOY EMAS

2025-yil 29-iyul
SESHANBA

Gazetaning navbatdagi soni 2025-yil 2-avgust, shanba kuni chop etiladi.

Мулоµаза учун мавзу

Бир кун аввал мени Хатирчидан  Самарқанд вилоя-
ти партия комитетининг фан бўлимига чақиришиб:

- Эртага Тошкентда Республика зиёлиларининг кен-
гаши бўлади, сиз сўзга чиқасиз, маърузани тайёрлаб 
берамиз, - дейишди. Кейин кимларнидир чақиришди. 
Профессорлар экан шекилли. Улар роса баҳслашиш-
ди. Мен четда мунғайиб ўтиравердим. Охири зерикиб, 
журъат қилмайроқ сўрадим:

- Ўзим ёзсам майлими?
Бўлим мудири мен – Хатирчи туманидаги 14-мак-

табнинг математика фани ўқитувчисига нописанд 
қаради-да:

-  Профессорлар тайёрлашади, – деди. Мен уялиб, 
жим бўлиб қолдим. Профессорлар мен тушунмайдиган 
алланарсаларни узоқ  гапиришди, кун бўйи маърузани 
ёзишди. Охири кимгадир машинкада ёздиришга бериш-
ди. Машинкада ёзишни билсам ҳам, жим ўтиравердим. 
Сўнг ўқитиб кўриб, менга рухсат беришди.

Қиссадан ҳисса шулки, сўзга чиқишимга беш-ўн 
дақиқалар қолганда, бир киши ёнимдаги одамни турғи-
зиб, ўтириб олди-да, маърузангизни менга беринг, де-
дилар. Тезлик билан кўз югуртириб, ғализ жумлаларни 
чизиб-чизиб ташлади. Мен осон тушунадиган сўзларни 
ёзди. Қойил қолиб, бу киши бояги икки проессорлар-
дан ҳам зўр экан, деб завқланиб турибман.

-  Адашмайсизми? - деди. 
-  Адашмайман, - дедим. Яна шошилиб бошқа жойга 

ўтиб кетди. Ёнимдаги бошқа биров:
-  Бу одамни танийсизми? - деди. 
-  Йўқ.
-  “Ленин йўли” газетасининг редактори Аҳмаджон 

Мухторов бўлади. Оғзим очилиб турган пайтда менга 
сўз беришди. Бу ёғи алоҳида воқеа. ...

Орадан уч-тўрт йиллар ўтиб, мактаб директорли-
гидан А.Мухторов раҳбарлик қиладиган “Ленин йўли”  
газетасига мухбир бўлиб ишга келдим.

Аҳмаджон ака Мухторов ҳақиқий журналист сифа-
тида ҳаммамизга намуна эди. Йиғилишлардан, сафар-
лардан шошиб келардилар-да, котибасига мақолалар-
ни диктовка қилишни бошларди. Овози келиб турган 
қабулхона эшигидан шарпа чиқармай ўтишга ҳаракат 
қилардик. Мақолаларида на ортиқча сўз, на хато фикр 
бўлмасди. 

Бир марта қабристонларнинг аҳволи ҳақида рейд 

ўтказиб, ўн икки соат мобайнида кўрганларини газета-
нинг беш-олтита сонига мақола қилиб берди. Ҳайрон 
қолдим, қисқа фурсатда шунча кўп нарсаларни кўриш, 
ёзиш мумкин экан.

Бир куни “сизни нуроталиклар сўрашяпти, мақола 
тайёрлаб келинг”, деди. “Нима ҳақида ёзай”, десам, 
“ўзингиз биласиз”, деди. Эрк текканидан яйраб, уч кун 
кетиб, газетанинг бешта сонига мақолалар, очерклар 
тайёрлаб келдим. Маза қилиб ёздим. Тўхтатмай бериб 
боришди газетага.

Яна бир гал қўлимга Хатирчидан келган шикоят 
хатини тутқазишди. “Алимент тўлашдан қочиб юрган 
ота ҳақида ёзиб келинг”, дейишди. Хатирчига бордим, 
воқеани ўргандим. Бир кун эмас, тўрт кун кетдим. Бир 
сатр ҳам ёзолмадим. Охири юрак ютиб, Аҳмаджон ака-
нинг қабулига кирдим. 

-  Ёздингизми, қани мақола? - деб сўради.
-  Ёзолмадим... одам ўзининг юрти ҳақида ёмон сўз 

ёзолмас экан... - ерга қарадим... таънали гапларини 
кутиб турган эдим.

-  Тўғри қилибсиз, бораверинг, - деди.
Лоақал йўқ нарсага тўрт кун кетасизми, демади. 

Юртимга меҳримни тушунди, бағрикенглик қилди..
Яна бир гал рус шоири Владимир Солоухиндан 

сўзма-сўз таржималарни бердилар. Ўзи салкам тайёр 
экан. Аммо маданият бўлимидан ўтиши керак экан. 
Бўлим бошлиғимиз бор эди. Негадир менга берибди. 
Тайёрлаб, Аҳмаджон Мухторов таржималари, деб бер-
дим. Эртасига газетага қарасам, Хосият Бобомуродова 
рус тилидан ўгирган, деган ўзгартиришни ўқидим.

Аҳмаджон ака Тошкентга “Қишлоқ ҳақиқати” газета-
сига муҳаррир бўлиб кетди.  Бир ўтганимда бир туркум 
шеърлар қолдирдим. Одатда шоирлар ва журналистлар 
ўртасида зимдан нимадир борга ўхшайди. Бадиий асар-
ларни бермасликка ҳаракат қилишади. Шунга қара-
май, ярим бет ҳажмдаги шеърларимни беришга қарор 
қилишибди. Эшитишим биланоқ муҳаррирга қўнғироқ 
қилдим:

-  Илтимос, менинг шеърларимни қолдирсангиз ҳам 
майли. Унинг ўрнига қизилтепалик (Навоий вилояти) 
истеъдодли адиба, Нозик Қўзиева (жойлари жаннатда 
бўлсин)нинг асарини беринг. У жуда тортинчоқ, асар-
ларини ҳеч жойга кўтариб бормайди.

-  Хўп, - деди.
Газетанинг икки сонига Нозик Қўзиеванинг “Имо-

миддин қиссаси” номли ҳажвий асарини тўлиқ берди. 
Мен қадрдон дугонамдан кўпроқ суюндим. Бунинг 
устига шеърларимни ҳам беришидан умидим йўқ эди. 
Аммо не кўз билан кўрайки, бир икки кун ўтиб, ярим 
бет бўлиб, суратим ва шеърларим, “Йўқ, сени яши-
риб бўлмайди, севги”, деган сарлавҳа билан чиқиб 
турибди!

Ушбу мақолани ёзишдан аввал эски шеър дафта-
римни роса изладим... Бир ҳафта изладим. Илгари даф-
тарга ёзардик, компьютерлар йўқ эди. Қирқдан ошиқ 
дафтарлар орасидан излаган шеъримни топмагунча бу 
мақолани бошлай олмадим. Ниҳоят топдим. Ёзилганига 
қирқ йилдан ошган, китобларимга кирмаган шеър. 

Воқеа бундай бўлган эди, област партия комитети-
нинг биринчи секретари ўтказган ободонлаштиришга 
бағишланган йиғилишга тўрт киши муҳаррирнинг ма-
шинасида кетдик. Қайтишда Аҳмаджон ака биздан рух-
сат сўраб, сигарет чекди. Бўшаган қутисини ғижимлаб 
ташларкан, “Сўнгги сигарет ҳам тугади, мана....” деб 
жим қолди... Бироз ўтиб, шуни шеър қилинг, деди. Ҳа-
ракат қиламан, дедим. Шеър ўша тундаёқ тайёр бўлган 
эди. Ўзимга ғўрроқ туюлиб, кўрсатишни эп кўрмабман. 
Мана энди топиб олдим:

Shahar markazida yoshroq bir yigit 
odamlardan “Aka, muzey qaerda?” deb 
so‘rayotganini eshitdim. Bu savol shuncha-
ki yo‘l so‘rash emasdi. Uning yuz-ko‘zidan 
avval bu joyga hech bormagani, “muzey” 
degan so‘z unga qanchalik yangilik ekani 
aniq ko‘rinib turardi.

Aslida bu savolga javob izlamasligimiz va unga hojat 
qoldirmasligimiz kerak. Chunki har bir kishi o‘z shahri 
yoki tumanida muzey qaerda ekanini emas, u yerda nima 
borligini bilishi shart. Muzey faqatgina tarixiy buyumlar 
saqlanadigan joy emas. U xalqning xotirasi, o‘tmishi va 
kelajagini bog‘lovchi ko‘prikdir. Muzeydagi har bir eksponat 
ajdodlarimizning  tarixi, dardi, qahramonligi haqida gapira-
di. Ammo aksariyat hollarda muzeyga na o‘zimiz boramiz, 
na farzandimizni olib borishga vaqt  topamiz.

 Misol uchun, ota-onalar farzandlarini to‘yga, bazm-
ga, bozorga olib borishga vaqt topadi, ammo muzeyga 
borishga emas. Vaholanki, farzandlarimizning ruhan 
boyishi, Vatanga muhabbati, o‘zligini anglashi aynan shu 
kabi maskanlarda shakllanadi. Bir kuni bolangiz millati
ning tarixi bilan qiziqib, “Dada, ona, muzey qaerda? Meni 
ham olib boring”,  deb so‘rashi mumkin. O‘shanda vaqt 
yo‘qligi, ish ko‘pligini bahona qilib, uyalib qolmasdan 
hozirdan o‘zingiz va bolalaringiz bilan muzeyga borishni 
odat qiling.

Yaqinda Fransiyadan kelgan sayyohlar guruhi Samar-
qanddagi muzeylardan birida Amir Temur bobomizga oid 
har bir eksponatni qiziqish bilan tomosha qilar, e’ti-
bor bilan ma’lumotlarni tinglardi. Shu vaqtda muzeyga 
mahalliy maktab o‘quvchilari ham ekskursiyaga borgan 
edi. Afsuski, o‘quvchilar bu sayohatni majburiy vazifadek 
qabul qilgan, eksponatlarga qiziqishsiz qarar, ba’zilari 
esa telefoniga berilib, muzeyda emas, boshqa olamda 
yurgandek his qilardi.

Holatni ko‘rib, beixtiyor savol tug‘iladi: nega bosh-
qalar, xususan, xorijliklar bizning tariximizni, madani-
yatimizni qiziqib o‘rganadi-yu, biz o‘z o‘tmishimizga 
befarqmiz? Bu savolning javobi esa faqat ta’lim tizimida 
emas, balki muammo ruhiyat, oila tarbiyasi va jamiyatda 
madaniyatga bo‘lgan munosabat bilan bog‘liq. To‘g‘ri, 
keyingi paytda ijtimoiy tarmoqlar, virtual o‘yinlar va 
ko‘ngilochar markazlar ommalashib, madaniyat mas-
kanlari, tarixiy joylar e’tibordan chetda qolmoqda. Biroq 
yoshlarda tarixiy merosga nisbatan mehr uyg‘otish va 
ularga bu boyliklarimizning qadrini o‘rgatishda ota-ona
larning shaxsiy namunasi juda muhim. Tarixiga e’tiborsiz 
millat o‘z kelajagiga yo‘l topa olmaydi. Shuning uchun 
kelajak avlod tarbiyasida muzeylar, kutubxonalar va 
tarixiy maskanlarni hayotimizning bir qismiga aylantir-
ishimiz zarur.

Bir so‘z bilan aytganda, bolangizni hoziroq muzeyga 
boshlab boring!

Fazliddin RO‘ZIBOYEV.

2025-yilning 6 oyida viloyat 
bo‘yicha tashkil etilgan 320 ta "Us-
ta-shogird" maktabida 2969 nafar 
shogird turli hunarlarga o‘rgatilmoqda. 
Ustalar faoliyati ganchkorlik, yog‘och 
va mis o‘ymakorligi, milliy liboslar 
tikish, esdalik buyumlar yasash, 
kashtachilik, zardo‘zlik, bosh kiyimlar 
tikish kabi 29 ta yo‘nalishni qamrab 
olgan.

Bugungi kunda hunarmandlarning 
shogird tayyorlashi davlat tomonidan 
qo‘llab-quvvatlanmoqda. Jumladan, 
Vazirlar Mahkamasining 2025-yil 
11-martdagi 158-son qarori bilan tas-
diqlangan “Kambag‘allikni qisqartirish 
davlat maqsadli jamg‘armasi mablag‘lari 
hisobidan subsidiya, grant va ssudalar 
ajratish tartibi to‘g‘risida”gi nizomga 
asosan, “Usta-shogird” an’analari aso-
sida yoshlarga hunar o‘rgatayotgan hu-
narmandlarga shogird tayyorlash, zarur 
xomashyo sotib olish va shogirdlarni 
ish haqi bilan ta’minlash xarajatlarini 
qoplash uchun har bir shogird uchun 
(shogirdlar soni 5 nafardan oshmagan 
holda) 6 oy davomida bazaviy hisoblash 
miqdorining 2 baravaridan 5 baravariga-
cha miqdorda subsidiya ajratilishi belgil-
angan. Ushbu nizom asosida shu yilning 
6 oyda viloyatimizdagi 14 nafar usta 

hunarmandga shogird tayyorlash uchun 
86 million 900 ming so‘m miqdorida 
subsidiya ajratildi.

Masalan, Samarqand shahrida 
faoliyat yuritayotgan mis o‘ymako-
ri Abdullo Saidov “Usta-shogird” 
an’anasi asosida 5 nafar yoshga o‘z 
hunarini astoydil o‘rgatib kelmoqda. 
Uning shogirdlari nafaqat mahal-
liy bozorda mahsulot sotadi, balki 
xalqaro ko‘rgazmalarda ham o‘z 
ishlari bilan qatnashmoqda.

Shuningdek, Kattaqo‘rg‘on tuma-
ni Charog‘on mahallasida yashovchi 
hunarmand Nargiza Tursunova shu 
mahallada yashovchi 4 nafar qizni 
tikuvchilikka o‘rgatmoqda. Uning 
so‘zlariga ko‘ra, bu imkoniyat yoshlarni 
ish bilan ta’minlash, ayniqsa, xotin-qiz
larning o‘z kasbiga ega bo‘lishi uchun 
juda muhim imkoniyat yaratmoqda. 
Bunday misollarni Narpay tumanida 
faoliyat yuritayotgan metall buyumlarga 

ishlov beruvchi hunarmand Fozilboy 
Namozov, milliy liboslar tikuvchisi Dilora 
Bekmurodova, bulung‘urlik tikuvchi 
Munira Shoxdorova hamda ularning 
4-5 nafardan shogirdlari faoliyatida 
ham yaqqol ko‘rish mumkin.

Boshqarmamizda hunarmandlar 
tomonidan qanday yo‘nalishlarda va 
nechta shogird tayyorlanayotgani 
haqida batafsil statistika olib boril
moqda. Quvonarlisi, har bir “Usta-sho-
gird” maktabida o‘rtacha 5 nafar 
shogird tahsil olmoqda. Bu esa yosh 
avlodning amaliy kasb va hunarga 
bo‘lgan qiziqishini oshirmoqda.

“Usta-shogird” an’anasini rivojlanti
rish orqali nafaqat milliy hunarmand-
chilik an’analari saqlanib qoladi, balki 
yoshlar o‘rtasida ishsizlik masalasiga 
ham ijobiy ta’sir ko‘rsatiladi.

Umid HAKIMOV,
"Hunarmand" uyushmasi 

viloyat boshqarmasi boshlig‘i.

Чекиб бўлдим чоғи, сўнгги ғамни ҳам,
Энди улар қайтиб безовта қилмас.
Қалбимни занг каби кемирган алам,
Яна такрор менинг устимдан кулмас.

Йўлларнинг ташвиши тугади, ўлди,
Энг сўнгги парчаси айланди кулга.
Бари менинг юрагимга кўмилди,
Қайта оёқ босиб чиқолмас йўлга.

Охирги чекилган сигарет каби
Тугади,шодликдан топмоқлик ҳузур.
Сўнгги бўса олар офтобнинг лаби,
Менинг кўзларимда сўниб борар нур.

Тугади, ғунчанинг қилмоғи ханда,
Энди мева тугмас орзулар боғи,
Менинг сўнг нафасим музларкан танда,
Нега кўринмайди, йўлнинг адоғи?

Наҳотки бу йўлда яна қанчалаб
Тоза, ёш юраклар чекади озор.
Наҳот кимлардандир қилишар талаб,
Хиёнат, кўз ёши, қўшиқ, алдов, зар...

Наҳот умид янглиғ тоза юраклар,
Бу йўлдан топарлар қайта – қайта бахт.
Наҳот кўпдир ҳали сирли сўроқлар,
Жавобин топмоққа қилишарлар аҳд.

Наҳотки сигарет каби мен ўзим,
Чекилиб бўлдим-у, абад қолмадим.
Бу йўллар шунчалар эканми узун,
Умр бўйи юриб, тугатолмадим?

Ҳеч бўлмаса, битта сигарет каби
Дунёнинг лабида ёндими умрим.
Ёким келажакнинг оёқларига,
Кул каби тўкилиб қолдими умрим.

1980 йил, куз.

СЎНГГИ СИГАРЕТ 
ҲАМ ТУГАДИ, МАНА...

Nega o‘z tariximizga begona 
bo‘lib boryapmiz? 

6 oyda 3000 nafar yosh hunar o‘rgandi
Viloyatimizda "Usta-shogird" an’anasi yordami natijasida 
hunarmandchilikka qiziqqan yoshlarni kasbga yo‘naltirish, ularni 
amaliy mahorati yuqori bo‘lgan ustalar huzurida o‘qitish tizimi 
samara bera boshladi.

1-AVGUST
Zaynab HAYDAROVA – 1951-yilda 

Narpay tumanida tug‘ilgan. Fermer. 
O‘zbekistonda xizmat ko‘rsatgan paxtakor, 
«Do‘stlik» ordeni sohibi.

2-AVGUST
Abdurauf BOLTAYEV – (1909-

1978)  Kattaqo‘rg‘on shahrida tug‘ilgan. 
O‘zbekiston xalq artisti.

6-AVGUST
Tohir NORQULOV - (1946-2023)  

Narpay tumanida tug‘ilgan. Fotojurnalist, 
O‘zbekiston jurnalistlar uyushmasi 
a’zosi.

Do‘stmurod ABDULLAYEV – 
1950-yilda Paxtachi tumanida tug‘ilgan. 
O‘zbekiston Qahramoni.AV

